
	  

	  

 

 

 

 

 

 

 

Samþætting námsgreina: „Því í hinu almenna 
samfélagi eru verkefnin yfirleitt ekki 

sundurgreind eða einangruð“  
Kennsluleiðbeiningar með námsefninu Sögueyjan 1. hefti  

 

 

Agnes Ósk Egilsdóttir 

Anna María Aradóttir 

 

 

 

 

Lokaverkefni B.Ed.-prófs  

Kennaradeild 

 

 





	   	  

	  

 

 

 

 

 

Samþætting námsgreina: „Því í hinu almenna 
samfélagi eru verkefnin yfirleitt ekki 

sundurgreind eða einangruð“ 
Kennsluleiðbeiningar með námsefninu Sögueyjan 1. hefti   

 

 

Agnes Ósk Egilsdóttir 

Anna María Aradóttir 

 

 

 

 

Lokaverkefni til B.Ed.-prófs í grunnskólakennarafræðum 

Leiðbeinandi: Lilja M. Jónsdóttir 

 

 

Kennaradeild 
Menntavísindasvið Háskóla Íslands 

Júní 2015 



	  

	  

	  

	  

	  

	  

	  

	  

	  

	  

	  

Samþætting	  námsgreina:	  „Því	  í	  hinu	  almenna	  samfélagi	  eru	  verkefnin	  
yfirleitt	  ekki	  sundurgreind	  eða	  einangruð“.	  

Kennsluleiðbeiningar	  með	  námsefninu	  Sögueyjan	  1.	  hefti	  

Ritgerð	  þessi	  er	  10	  eininga	  lokaverkefni	  til	  B.Ed.-‐prófs	  	  
í	  grunnskólakennarafræðum	  við	  Kennaradeild,	  	  

Menntavísindasviði	  Háskóla	  Íslands	  

©	  Agnes	  Ósk	  Egilsdóttir	  og	  Anna	  María	  Aradóttir	  2015	  

	  

Óheimilt	  að	  afrita	  ritgerðina	  á	  nokkurn	  hátt	  nema	  með	  leyfi	  höfundar.	  

Prentun:	  Bóksala	  kennaranema	  á	  Menntavísindasviði	  
Reykjavík,	  júní	  2015	  	  



	   	  

3	  

Ágrip	  (útdráttur)	  

Þetta	   verkefnið	   er	   tvíþætt;	   annars	   vegar	   eru	   kennsluleiðbeiningar	   með	   námbókinni	  

Sögueyjan	   1.	   hefti	   sem	   gefin	   var	   út	   af	   Námsgagnastofnun	   árið	   2009	   og	   hins	   vegar	   er	  

greinargerð	   þar	   sem	   verkefnið	   er	   kynnt	   og	   gerð	   grein	   fyrir	   fræðilegum	   bakgrunni.	  

Markmiðið	   með	   gerð	   þessa	   verkefnis	   er	   að	   ýta	   undir	   skapandi	   ritun	   nemenda	   og	  

samþættingu	   samfélagsgreina	   og	   íslensku.	   Kennsluleiðbeiningarnar	   eru	   hugsaðar	   sem	  

hugmyndabanki	   fyrir	   starfandi	   kennara	   og	   kennaranema	   sem	   vilja	   fjölbreyttar	   leiðir	   við	  

kennslu.	   Í	   greinargerðinni	  eru	  hugtökin	   ritun	  og	   samþætting	  meðal	  annars	   skilgreind	  og	  

fjallað	  um	  mikilvægi	  þess	  að	  efla	  þessa	  tvo	  þætti	  í	  kennslu.	  Hugsmíðahyggjunni	  eru	  einnig	  

gerð	  skil	  vegna	  þess	  að	  fjölbreytileiki	  í	  námi	  og	  samþætting	  námsgreina	  byggja	  á	  henni.	  Í	  

seinni	  hluta	  verkefnisins	  eru	  ofangreindar	  kennsluleiðbeiningar	  og	  er	  þeim	  ætlað	  að	  sýna	  

fram	   á	   hvernig	   hægt	   er	   að	   skipuleggja	   fjölbreytta	   og	   skapandi	   kennslu	   og	   nýta	  

samþættingu	   í	   auknum	  mæli.	  Við	  gerð	  kennsluefnis	   var	  meðal	   annars	   stuðst	   við	  bókina	  

Kennarabók	   með	   Í	   fullorðinna	   tölu	   eftir	   Lilju	   M.	   Jónsdóttir	   sem	   gefin	   var	   út	   af	  

Námsgagnastofnun	   árið	   2001.	   Kennsluaðferðir	   og	   hugmyndir	   að	   verkefnum	  voru	  meðal	  

annars	  fengnar	  úr	  bók	  Ingvars	  Sigurgeirssonar	  Litróf	  kennsluaðferðanna	  og	  bókinni	  Leiklist	  

í	  kennslu	  eftir	  Önnu	  Jeppesen	  og	  Ásu	  Helgu	  Ragnarsdóttur.	  	  

Formáli	  

Þegar	  kom	  að	  því	  að	  skrifa	  lokaverkefni	  til	  B.Ed.-‐	  gráðu	  á	  vorönn	  2015	  kom	  lítið	  annað	  til	  

greina	   fyrir	  okkur	  en	  að	  vinna	  að	  verkefninu	   í	   sameiningu	  þar	  sem	  við	  höfum	  fylgst	  að	   í	  

gegnum	   námið,	   sótt	   sömu	   námskeið	   og	   unnið	  mikið	   saman.	   Eftir	   að	   hafa	   borið	   bækur	  

okkar	   saman	   við	   leiðsögukennara	   okkar,	   Lilju	   M.	   Jónsdóttur,	   var	   sú	   ákvörðun	   tekin	   að	  

útbúa	  kennsluleiðbeiningar	  út	  frá	  útgefnu	  efni	   í	  samfélagsgreinum.	  Með	  því	  samþættum	  

við	  kjörsviðsgreinar	  okkar,	  samfélagsgreinar	  og	  íslensku.	  

Megin	   ástæða	   þess	   að	   þetta	   verkefni	   varð	   fyrir	   valinu	   var	   sú	   að	   okkur	   þykir	  

námsefnið	  Sögueyjan	  áhugavert	  og	  spennandi	  þar	  sem	  efni	  hennar	  spannar	  Íslandssöguna	  

frá	  landnámi	  til	  okkar	  tíma.	  Vildum	  við	  útbúa	  kennsluleiðbeiningar	  sem	  ýta	  undir	  áhuga	  og	  

fjölbreytileika	   samfélagsgreinakennslu	   með	   skapandi	   verkefnum	   út	   frá	   söguaðferðinni.	  

Þykir	   okkur	   sú	   aðferð	   henta	   mjög	   vel	   til	   kennslu	   á	   þessu	   efni	   og	   hljómaði	   það	   einkar	  

spennandi	  að	  útbúa	  kennsluefni	  út	  frá	  henni.	  	  

Sérstakar	   þakkir	   viljum	   við	   færa	   leiðsögukennara	   okkar,	   Lilju	  M.	   Jónsdóttur	   lektor	   í	  

kennslufræðum,	  fyrir	  góðan	  stuðning,	  hugmyndir	  og	  leiðsögn	  í	  gegnum	  verkefnavinnuna.	  

Við	  viljum	  þakka	  Önnu	  Margréti	  Björnsdóttur	  fyrir	  yfirlestur	  verkefnisins	  og	  ábendingar	  og	  

einnig	  Anítu	  Guðlaugu	  Axelsdóttir	  fyrir	  teikningu	  á	  forsíðu	  kennarabókar.	  Einnig	  viljum	  við	  

þakka	  öllum	  þeim	  sem	  lagt	  hafa	  okkur	  lið	  með	  einum	  eða	  öðrum	  hætti.	  

	  

Þetta	  lokaverkefni	  er	  samið	  af	  okkur	  undirrituðum.	  Við	  höfum	  kynnt	  okkur	  Siðareglur	  

Háskóla	  Íslands	  (2003,	  7.	  nóvember,	  http://www.hi.is/is/skolinn/sidareglur)	  og	  fylgt	  þeim	  

samkvæmt	  bestu	  vitund.	  Við	  vísum	  til	  alls	  efnis	  sem	  við	  höfum	  sótt	   til	  annarra	  eða	   fyrri	  

eigin	  verka,	  hvort	  sem	  um	  er	  að	  ræða	  ábendingar,	  myndir,	  efni	  eða	  orðalag.	  Við	  þökkum	  

öllum	  sem	  lagt	  hafa	  okkur	  lið	  með	  einum	  eða	  öðrum	  hætti	  en	  berum	  sjálfar	  ábyrgð	  á	  því	  

sem	  missagt	  kann	  að	  vera.	  Þetta	  staðfestum	  við	  með	  undirskrift	  okkar.	  	  

	  

Reykjavík,	  ____.__________________	  20__	  

_________________________________	   _________________________________	  

1 Inngangur	  	  

Fá	   nemendur	   í	   íslensku	   skólakerfi	   í	   dag	   nægilega	   kennslu	   og	   þjálfun	   í	   ritun?	   Eru	  

námsgreinarnar	   oft	   aðgreindar?	  Mikilvægt	   er	   að	   spyrja	   sig	   spurninga	   á	   borð	   við	   þessar	  

þegar	  hugað	  er	  að	  kennsluskipulagi.	  Ef	  marka	  má	  reynslu	  okkar	  af	  skólastarfi,	  bæði	  sem	  

nemendur	   og	   í	   vettvangsnámi,	   þá	   er	   það	   skipulagt	   þannig	   að	   námsgreinar	   eru	   yfirleitt	  

kenndar	   með	   aðskildum	   hætti.	   Við	   veltum	   fyrir	   okkur	   hvort	   slíkt	   skipulag	   undirbúi	  

nemendur	   nægilega	   vel	   fyrir	   daglegt	   líf.	   Okkur	   sýnist	   það	   ekki	   vera	   í	   samræmi	   við	   þær	  

áskoranir	  sem	  lífið	  hefur	  upp	  á	  að	  bjóða	  því	  að	   lífið	  skiptist	  ekki	  upp	  eftir	  námsgreinum.	  

Við	  teljum	  að	  ef	  breyta	  á	  þessum	  áherslum	  í	  skólastarfi	  henti	  vel	  að	  nýta	  sér	  samþættingu	  

námsgreina	  í	  kennslu.	  	  

Þegar	  við	  ræðum	  út	  frá	  eigin	  reynslu	  um	  ritunarkennslu	  sem	  við	  fengum	  í	  grunnskóla,	  

minnumst	  við	  þess	  ekki	  að	  það	  hafi	  verið	  sérstakir	  ritunartímar.	  Við	  vorum	  ekki	  þjálfaðar	  í	  

að	   skrifa	   mismunandi	   ritstíla	   eða	   að	   koma	   hugmyndum	   okkar	   og	   skoðunum	   á	   blað.	  

Ritunarkennslan	  var	  fyrst	  og	  fremst	  fólgin	  í	  að	  skrifa	  ritgerðir	  með	  ákveðnum	  fyrirmælum	  

og	  efnistök	  voru	  yfirleitt	  fyrirfram	  ákveðin.	  Sú	  leið	  þykir	  okkur	  fremur	  þurr	  og	  einhæf	  og	  

viljum	  við	  sjá	  fjölbreyttari	  kennsluaðferðir	  notaðar	   í	  kennslu	  og	  þjálfun	  ritunar.	  Að	  okkar	  

áliti	  ætti	  ritun	  að	  vera	  ein	  af	  föstu	  námsgreinum	  grunnskólans,	  líkt	  og	  t.d.	  stærðfræði	  og	  

náttúrufræði.	  Auk	  þess	   teljum	  við	  afar	  mikilvægt	  að	   lögð	  verði	  meiri	  áhersla	  á	   skapandi	  

ritunarkennslu	  í	  öllum	  grunnskólum	  landsins.	  Það	  er	  af	  þessum	  ástæðum	  sem	  við	  völdum	  

þetta	  viðfangsefni	  og	  spurningin	  sem	  okkur	   langar	  að	  leita	  svara	  við	  er:	  Hvernig	  er	  hægt	  

að	  samþætta	  kennslu	  í	  sögu	  og	  skapandi	  ritun?	  	  

Í	   greinagerðinni	   sem	   hér	   fer	   á	   eftir	   verður	   fyrst	   fjallað	   um	   það	   sem	   aðalnámskrá	  

grunnskóla	   kveður	   á	   um	   samþættingu	   og	   ritun	   í	   skólastarfi.	   Þar	   á	   eftir	   er	   greint	   frá	  

hugmyndum	  um	  nám	  og	  kennslu	  sem	  byggja	  á	  hugsmíðihyggjunni	  og	  þeim	  kennismiðum	  

sem	  tengjast	  henni.	  Næst	  er	  fjallað	  um	  samþættingu	  í	  fræðilegu	  samhengi,	  hvað	  átt	  er	  við	  

með	  samþættingu	  í	  skólastarfi,	  hver	  hugmyndafræðin	  á	  bak	  við	  hana	  er	  og	  hvaða	  þýðingu	  

hún	  hefur.	  Auk	  þess	  verða	  gerð	  verða	  skil	  á	  hugtakinu	  ritun,	  hvert	  hlutverk	  hennar	  er	  og	  

hvaða	   þýðingu	   hún	   hefur,	   í	   kaflanum	   þar	   á	   eftir.	   Loks	   eru	   helstu	   niðurstöður	   dregnar	  

saman	  og	  þær	  ræddar.	  	  

2 Lög	  og	  reglugerðir	  um	  grunnskólann	  

Í	  kaflanum	  hér	  á	  eftir	  verður	   fjallað	  um	   lög	  og	  reglugerðir	  grunnskóla.	  Stuðst	  verður	  við	  
aðalnámskrá	  grunnskóla	  og	  skoðað	  sérstaklega	  hvað	  þar	  segir	  um	  samþættingu	  og	  ritun.	  

Til	   að	   byrja	  með	   er	   áhugavert	   að	   athuga	   hvað	   segir	   í	   íslenskum	   lögum	   um	   hlutverk	   og	  

gildissvið	  grunnskólanna.	  	  

Í	   fyrsta	  kafla	   laga	  um	  grunnskóla	  nr.	  91/2008,	  2.gr.	  kemur	  skýrt	   fram	  hversu	  víðtæk	  

skylda	   grunnskólanna	   er	   og	   hversu	   umsvifamikill	   grunnskólinn	   er	   í	   lífi	   nemenda.	   Það	   er	  	  

hlutverk	  grunnskólans	  að	  stuðla	  að	  alhliða	  þroska	  allra	  nemenda,	  stuðla	  að	  víðsýni,	  leggja	  

grundvöll	  að	   frumkvæði	  og	   tryggja	  almenna	  velferð	  og	  öryggi	  nemenda	   (nr.	  91/2008,	  2.	  

gr.).	   Í	   sjöunda	   kafla	   sömu	   laga	   er	  meðal	   annars	   fjallað	  um	   inntak	  náms,	   námsskipan	  og	  

hlutverk	   aðalnámskrár.	   En	   þar	   segir	   að	   í	   aðalnámskrá	   skuli	   koma	   fram	   meginmarkmið	  

náms	   og	   kennslu,	   þekkingar-‐	   og	   hæfnisþættir	   skuli	   vera	   skilgreindir	   sem	   og	   árangurs-‐

viðmið.	  Gæta	  þurfi	  jafnréttist	  svo	  allir	  nemendur	  hafi	  sömu	  tækifæri	  til	  náms	  og	  hafi	  þann	  

kost	  að	  geta	  valið	  um	  viðfangsefni	  og	  nálganir	  í	  eigin	  námi	  (nr.	  91/2008,	  24.	  gr.).	  Við	  gerð	  

kennsluverkefnisins	  okkar	  er	  ætlunin	  að	  hafa	  þessi	  atriði	  ofarlega	  í	  huga.	  

2.1 Ritun	  

Í	   Aðalnámskrá	   grunnskóla	   (greinasvið	   2013)	   er	   traust	   kunnátta	   í	   móðurmáli	   talin	  

meginundirstaða	  staðgóðrar	  menntunar.	  Þar	  kemur	   fram	  að	  hlutverk	   íslenskukennslu	  er	  

víðtækt	  og	  margbrotið	  og	  að	  efla	  þurfi	  tjáningu	  og	  sköpun	  í	  töluðu	  og	  rituðu	  máli	  og	  huga	  

að	  því	  að	  gott	  talmál	  er	  ein	  meginforsenda	  samskipta	  og	  miðlunar.	  Megintilgangi	  íslensku-‐

kennslu,	   samkvæmt	   aðalnámskrá,	   er	   skipt	   í	   fjóra	   þætti.	   Þeir	   eru	   talað	  mál,	   hlustun	   og	  

áhorf,	  lestur	  og	  bókmenntir	  og	  ritun	  og	  málfræði.	  Lagt	  er	  upp	  með	  að	  námið	  sé	  skipulagt	  á	  

heildstæðan	  hátt	  þar	  sem	  markmið	  geta	  skarast	  á	  milli	  flokkanna.	  Hér	  má	  því	  sjá	  að	  ritun	  

er	   talinn	   gríðarlega	  mikilvægur	   hluti	   menntunar	   og	   lögð	   er	   áhersla	   á	   að	   efla	   þurfi	   alla	  

þætti	  móðurmálsins.	  	  

Í	   ritunarþættinum	  er	   áherslan	   lögð	  á	  margvíslegar	   textagerðir	   og	   að	  nemendur	   geti	  

tjáð	  sig	  skriflega	  í	  námi,	  starfi,	  félagslífi	  og	  einkalífi.	  Þjálfun	  í	  ritun	  hefur	  verið	  greind	  niður	  í	  

tvo	  meginþætti,	  annars	  vegar	   textann	  sjálfan,	  þ.e.a.s.	  val	  á	   textagerð,	   skipan	  efnisþátta,	  

málsnið,	  mál	  og	  stíl,	  og	  tæknileg	  atriði	  eins	  og	  skrift,	  stafsetningu,	  uppsetningu	  og	  frágang	  



	   	  

9	  

texta	  hins	  vegar.	  Í	  aðalnámskránni	  kemur	  fram	  að	  leggja	  þurfi	  áherslu	  á	  að	  nemendur	  læri	  

að	  meta	  og	  endurskoða	  eigin	  texta	  og	  geti	  tekið	  uppbyggilegri	  gagnrýni	  á	  faglegan	  hátt	  og	  

nýtt	  hana	  til	  að	  bæta	  ritsmíðar	  sínar	  (bls.	  96-‐105).	  Það	  eru	  einmitt	  sömu	  áherslur	  og	  við	  

ætlum	  að	  leggja	  áherslu	  á	  í	  verkefnunum	  í	  kennsluverkefninu	  okkar.	  	  

Í	   aðalnámskrá	   eru	   sett	   fram	   hæfniviðmið	   um	   ritun	   við	   lok	   4.,	   7.	   og	   10.	   bekkjar.	  

Viðmiðin	  við	  lok	  4.	  bekkjar	  eru	  meðal	  annars	  þau	  að	  nemandi	  geti	  nýtt	  í	  ritun	  þekkingu	  á	  

grunnþáttum	  í	  byggingu	  texta,	  sett	  saman	  texta	  frá	  eigin	  brjósti	  og	  nýtt	  sér	  fyrirmyndir	   í	  

ritun.	  Í	  lok	  grunnskólans	  hafa	  sömu	  markmið	  ásamt	  öðrum	  verið	  tekin	  á	  næsta	  þrep.	  Það	  

er	   meðal	   annars	   ætlast	   til	   að	   nemendur	   geti	   notað	   orðabækur	   og	   önnur	   hjálpargögn,	  

notað	  skipulögð	  vinnubrögð	  við	  ritun	  og	  skipað	  efnisatriði	  í	  röklegt	  samhengi.	  Ætlast	  er	  til	  

að	   nemendur	   geti	   mótað	   málsgreinar	   og	   efnisgreinar,	   látið	   í	   ljós	   hugmyndir	   sínar	   og	  

skoðanir	  auk	  þess	   sem	  nemendur	  eiga	  að	  geta	   fært	   rök	   fyrir	  þeim	  hugmyndum	   í	   rituðu	  

máli	   (bls.	  103-‐104).	  Atriðin	  sem	  hér	  hafa	  verið	  nefnd	  eru	   í	   líkingu	  við	  þau	  atriði	  sem	  við	  

ætlum	  að	  reyna	  ná	  fram	  í	  kennsluverkefninu	  okkar.	  	  

Þegar	  markmið	  og	  gildi	  aðalnámskrárinnar	  um	  ritun	  eru	  dregin	  saman	  sést	  glögglega	  

að	  ritun	  er	  ríkur	  þáttur	   í	   íslensku	  skólastarfi.	  Tungumálið	  er	  eitt	  af	  mikilvægustu	  tækjum	  

mannsins	   við	   öflun	   upplýsinga	   og	   á	   þá	   bæði	   við	   um	   nemendur	   í	   skóla	   og	   ævinám	  

mannsins.	   Nútíminn	   býður	   upp	   á	   fjölbreytta	   upplýsinga-‐	   og	   samskiptatækni	   sem	   veitir	  

nemendum	  greiðari	  leið	  að	  gagnabrunnum.	  Á	  tímum	  Internetsins	  þurfa	  nemendur	  að	  axla	  

meiri	   ábyrgð.	   Þeir	   þurfa	   að	   geta	   spurt	   markvissra	   spurninga	   og	   metið	   svörin.	   Þessar	  

samfélagsbreytingar	  setja	  auknar	  kröfur	  á	  kennara	  sem	  þurfa	  að	  búa	  nemendur	  undir	  það	  

að	  nýta	   sér	  þessar	  upplýsingaveitur	  á	   jákvæðan	  og	   skapandi	  hátt	   (bls.	  116).	  Þegar	  þessi	  

gífurlega	   breyting	   á	   upplýsingaöflun	   hefur	   átt	   sér	   stað	   er	   ekki	   hægt	   annað	   en	   að	   leiða	  

hugann	  að	  því	  hvort	  grunnskólinn	  sé	  í	  samfloti	  við	  þessar	  miklu	  breytingar.	  	  

2.2 Samfélagsgreinar	  

Þær	   námsgreinar	   sem	   falla	   undir	   samfélagsgreinar	   eru	   saga,	   landafræði,	  

þjóðfélagsfræði,	   trúarbragðafræði,	   lífsleikni,	   heimspeki	   og	   siðfræði	   (Aðalnámskrá	  

gunnskóla,	   greinasvið	   2013).	   Þessar	   námsgreinar	   hafa	   verið	   kenndar	   afmarkaðar	   undir	  

samheiti	   samfélagsgreina,	   samfélagsfræði.	   Námsþættir	   innan	   samfélagsgreinanna	  

tengjast	   innbyrðis	   þannig	   að	   oft	   hefur	   verið	   erfitt	   að	   sjá	   hvernig	   eigi	   að	   flokka	   einstök	  



10	  

viðfangsefni.	  Samfélagsgreinar	  fjalla	  í	  stuttu	  máli	  um	  samfélög	  og	  menningu	  á	  fræðandi	  og	  

gagnrýninn	   hátt.	   Greinarnar	   deila	   viðfangsefnum	   sínum	   og	   markmiðum	   með	   ýmsum	  

öðrum	   námsgreinum	   en	   sérstaða	   þeirra	   birtist	   í	   því	   hvernig	   þær	   afhenda	   nemendum	  

verkfæri	  til	  þess	  að	  þróa	  skilning	  sinn	  á	  sjálfum	  sér,	  öðrum	  og	  umhverfinu	  (bls.	  194-‐203).	  

Aðalnámsskrá	   grunnskóla	   (greinasvið	   2013)	   nefnir	   einnig	   að	   samfélagsgreinar	   leggi	  

áherslu	  á	  að	  stuðla	  að	  skilningi	  nemenda	  á	  mörgum	  af	  þeim	  hugmyndum	  og	  hugsjónum	  

sem	  liggja	  að	  baki	  viðhorfum	  okkar	  til	  umhverfis,	  auðlinda,	  menningar	  og	  sögu.	  Nemendur	  

læra	  að	  mæta	  samfélagsleg	  álitamál	  með	  hjálp	  samræðunnar	  og	  láta	  afstöðu	  sína	  mótast	  

af	   rökum.	   Markmið	   samfélagsgreina	   er	   að	   nemendur	   tileinki	   sér	   réttsýni,	   gildismat	   og	  

ábyrgð	  og	  þá	  hæfni	   að	   setja	   sig	   í	   spor	   annarra	  og	   sjá	   fyrir	   afleiðingar	   gjörða	   sinna	   (bls.	  

195).	  

Aðalnámskrá	  (greinasvið	  2013)	  segir	  samfélagsgreinar	  gefa	  nemendum	  tækifæri	  til	  að	  

eiga	  í	  innihaldsríkum	  samskiptum,	  leggja	  grunn	  að	  lýðræðislegum	  vinnubrögðum	  og	  þróa	  

skilning	  nemenda	  á	  sjálfum	  sér,	  öðrum	  og	  því	  umhverfi	  sem	  þeir	  búa	  í.	  Leggja	  ætti	  áherslu	  

á	  vettvang	  þar	  sem	  nemendur	  geta	  beitt	  gagnrýninni	  hugsun.	  Það	  er	  meðal	  annars	  hægt	  

með	  umræðu-‐	  og	  spurnaraðferð.	  Gagnrýnin	  hugsun	  eflist	  í	  samræðu	  og	  með	  henni	  gefst	  

nemendum	  tækifæri	  til	  að	  fjalla,	  hugleiða	  og	  ræða	  sín	  á	  milli	  um	  námsefnið	  á	  markvissan	  

og	  krefjandi	  hátt.	  	  

Hópvinna	   er	   einnig	   talin	   vera	   kennsluaðferð	   sem	   stuðlar	   að	   aukinni	   hæfni	   í	  

samfélagsgreinum	   en	   með	   hópvinnu	   auka	   nemendur	   skilning	   sinn	   á	   viðhorfum	   og	  

skoðunum	   annarra.	   Þetta	   er	   hins	   vegar	   aðeins	   dæmi	   um	   fáeinar	   kennsluaðferðir	   sem	  

samfélagsgreinar	  hafa	  upp	  á	  að	  bjóða	   (bls.	  203-‐205).	   Svo	  þetta	   sé	  dregið	   saman	  virðast	  

markmið	   samfélagsgreina	   vera	   að	   draga	   einstaklinga	   saman	   og	   færa	   ungu	   fólki	  

nauðsynlega	  þekkingu	  og	  færni	  svo	  þau	  geti	  tekið	  virkan	  þátt	  í	  samfélaginu.	  Þessi	  útlistun	  

aðalnámskrárinnar	   gefur	   tækifæri	   til	   notkunar	   á	   fjölbreyttum	   kennsluháttum	   og	  

margbreytilegum	  kennsluaðferðum,	  þar	  sem	  tekið	  er	   tillit	   til	  aldurs	  og	  þroska	  nemenda.	  

Þessum	  atriðum	  höfum	  við	  áhuga	  á	  að	  ná	  fram	  í	  okkar	  kennsluverkefni.	  

2.3 Samþætting	  

Fram	   kemur	   í	   inngangskafla	   Aðalnámskrár	   (Almennur	   hluti	   2011)	   að	   hver	   grunnskóli	  

ákveði	  hvort	  námsgreinar	  og	  námssvið	  séu	  kennd	  aðgreind	  eða	  samþætt,	  en	  jafnfram	  er	  

bent	  á	  að	  gæta	  þurfi	  þess	  að	  námið	  verði	  sem	  heildstæðast.	  Námsgreinar	  gefi	  nemendum	  

færi	   á	   því	   að	   kynna	   sér	   og	   ræða	   siði	   og	   lífshætti,	   þekkingu	   og	   hugmyndir	   sem	   gefa	   lífi	  

þeirra	   og	   umhverfi	   merkingu	   (bls.	   9).	   Þá	   segir	   að	   námsgreinar	   byggist	   einnig	   upp	   á	  

mismunandi	   námsaðferðum	   og	   verklagi,	   sem	   nýtist	   vel	   til	   náms	   og	   þroska,	   því	   í	   hinu	  

almenna	  samfélagi	  séu	  verkefnin	  yfirleitt	  ekki	  sundurgreind	  eða	  einangruð.	  Þess	  vegna	  sé	  

afar	   mikilvægt	   að	   leggja	   áherslu	   á	   samþættingu	   námsgreina,	   þar	   sem	   verkefnin	   hafa	  

snertifleti	   við	   margar	   námsgreinar.	   Með	   þessum	   hætti	   verður	   námsefnið	  

merkingarbærara	  fyrir	  nemendur.	  	  

Hér	   á	   undan	   hafa	   verið	   gerð	   skil	   á	   því	   hvað	  Aðalnámskrá	   grunnskólanna	   segir	   um	  

samfélagsgreinakennslu	   og	   ritunarþátt	   skólastarfsins	   auk	   þess	   sem	   fjallað	   var	   um	   gildi	  

samþættingar	   samkvæmt	   aðalnámskrá.	   Að	   því	   loknu	   er	   áhugavert	   að	   skoða	   þær	  

námskenningar	  sem	  styðja	  við	  samþættingu	  í	  skólastarfi.	  	  

3 Fræðilegur	  bakgrunnur	  

Hér	   ætlum	   við	   að	   fjalla	   um	   þær	   hugmyndir	   um	   nám	   og	   kennslu	   sem	   byggja	   á	  

hugsmíðahyggjunni.	  Eitt	  af	   lykilatriðum	  hugsmíðihyggjunnar	  er	  að	  nemendur	   séu	  virkir	   í	  

eigin	  námi	  og	  þekkingarleit	  í	  leit	  að	  lausnum,	  en	  í	  samþættingu	  námsgreina	  er	  einmitt	  lögð	  

mikil	   áhersla	   á	   það.	   Hér	   á	   eftir	   verður	   fjallað	   um	   þá	   kennismiði	   sem	   tengjast	  

hugsmíðahyggjunni	  og	  verður	  farið	  yfir	  kenningar	  Dewey,	  Piaget	  og	  Vygotskys.	  

3.1 Hugsmíðahyggja	  

Ein	   af	   þeim	   kenningum	   sem	   fjölbreyttir	   kennsluhættir	   og	   fjölbreytt	   nám	   byggja	   á	   er	  

hugsmíðahyggja	   (e.	   constructivism	   theory).	   Hafdís	   Guðjónsdóttir,	   Matthildur	  

Guðmundsdóttir	  og	  Árdís	  Ívarsdóttir	  (2005)	  fjalla	  nánar	  um	  þá	  kenningu	  í	  bók	  sinni	  Fagleg	  

kennsla	  í	  fyrirrúmi.	  Þar	  kemur	  meðal	  annars	  fram	  að	  hægt	  sé	  að	  rekja	  hugsmíðihyggjuna	  

til	   19.	  og	  20.	   aldar	  og	   til	   kenninga	  Dewey,	  Piaget	  og	  Vygotsky.	   Samkvæmt	  Hafdísi	   (o.fl.,	  

2005)	  segir	  Dewey	  reynsluna	  sjálfa	  vera	  uppsprettu	  menntunar	  og	  að	  leggja	  þurfi	  áherslu	  

á	   þjálfun	   hugsunar	   og	   færni.	   Hann	   telur	   tungumálið	   vera	   tæki	   til	   að	   hugsa	   og	  

sameiginlegar	   þarfir	   og	   markmið	   krefjist	   vaxandi	   samskipta	   í	   hugsun.	   Fram	   kemur	   hjá	  

Hafdísi	   (o.fl.,	   2005)	   að	   Piaget	   hafi	   lagt	   áherslu	   á	   að	   kennarar	   og	   nemendur	   væru	  

samverkamenn	  þar	  sem	  ætti	  að	  ríkja	  gagnkvæm	  virðing	  og	  tillitssemi.	  Einnig	  kemur	  fram	  

að	  hann	  hafi	   talið	  áríðandi	   að	   leggja	  áherslu	  á	  gott	  námsumhverfi	  og	  nota	  kennslugögn	  

sem	   gefa	   nemendum	   tækifæri	   til	   að	   vinna	   með	   margvíslegan	   efnivið.	   Segja	   þær	   að	  

kennsla	   samkvæmt	   hugsmíðahyggjunni	  ætti	   að	   vera	   skipulögð	  með	   eftirfarandi	   í	   huga:	  

Tækifæri	   eigi	   að	   gefast	   til	   að	   velja	   sín	   eigin	   viðfangsefni,	  merking	   og	   tilgangur	   þurfi	   að	  

liggja	   að	   baki	   viðfangsefnanna	   auk	   þess	   sem	   þau	   séu	   áhugaverð	   og	   byggi	   á	   sjálfstæðri	  

rökhugsun	  nemenda.	  Nemandinn	  þarf	   að	  vera	  þátttakandi	   í	   ferlinu	  við	  að	   skilja,	   vita	  og	  

geta	  og	  nám	  geti	  ekki	  verið	  aðskilið	  reynslu	  og	  framkvæmd	  (bls.	  15-‐16).	  	  

Það	  mætti	   segja	   að	   við	   séum	  að	   læra	   allt	   frá	   unga	   aldri	   og	   fram	   til	   dauðadags.	   Við	  

öflum	  okkur	  þekkingar	  á	  margvíslegan	  hátt	  og	  ætla	  má	  að	  aðferðirnar	  sem	  nýttar	  eru	  til	  

þess	  að	  læra	  séu	  fjölbreyttar.	  Það	  er	  sama	  hvernig	  þekkingin	  er	  fengin,	  við	  getum	  áætlað	  

að	   hver	   einstaklingur	   fyrir	   sig	   tengi	   nýja	   þekkingu	   við	   þá	   sem	   fyrir	   er	   og	   má	   segja	   að	  

hugsmíðahyggjan	  sé	  einmitt	  í	  anda	  þess.	  	  

Meyvant	  Þórólfsson	  (2003)	  ræðir	  skilgreiningar	  á	  þeirri	  hugmyndafræði	  sem	  liggur	  á	  

bak	   við	   hugsmíðakenninguna	   í	   grein	   sinni	   Tími,	   rúm	   og	   orsakasamband	   –	   Nám	   sem	  

félagsleg	  hugsmíð.	  Þar	  kemur	  fram	  að	  barn	  læri	  hugtök,	  mynstur	  og	  ferli	  eftir	  ákveðnum	  

lögmálum	   og	   aðaláherslan	   sé	   þá	   lögð	   á	  merkingu,	   tengsl	   og	   röksamhengi.	   Þannig	   felist	  

nám	  að	  miklu	   leyti	   í	   endursmíði	   hugsana	   og	   fyrri	   þekkingar.	   Að	   endursmíða	   hugmyndir	  

eða	   endurskoða	  hlutina	   til	   þess	   að	   fá	   þá	   til	   að	   ganga	  upp	  er	   talið	   vera	   eðli	  mannlegrar	  

hugsunar,	  sem	  á	  þá	  við	  þekkingu	  jafnt	  sem	  skoðanir.	  Í	  grein	  Meyvants	  kemur	  fram	  að	  við	  

upphaf	   skólagöngu	  hafi	   flest	   börn	  myndað	   sér	   gott	   hugmynda-‐	   og	  hugtakanet	   sem	  þau	  

taki	  með	  sér	  inn	  í	  skólastofuna.	  Það	  sé	  því	  undir	  kennaranum	  komið	  að	  finna	  leiðir	  til	  þess	  

að	   samþætta	   fyrri	   þekkingu	   nemandans	   við	   kennsluefnið.	   David	   Ausubel	   lætur	   eftir	   sig	  

einkunnarorð	  sem	  styðja	  þessa	  kenningu	  en	  þau	  hljóma	  svona:	  	  

Ef	   ég	  þyrfti	   að	  draga	  alla	  þekkingu	   í	   námssálarfræði	   saman	   í	   eitt	   lögmál	  

segði	  ég	  þetta:	  Það	  sem	  hefur	  mest	  áhrif	  á	  nám	  og	  námsárangur	  er	  það	  

sem	   nemandinn	   veit	   fyrir.	   Sannreyndu	   hvað	   það	   er	   og	   kenndu	   honum	  

síðan	  í	  samræmi	  við	  það	  (Í	  Meyvant	  Þórólfsson,	  2003).	  	  

Það	   er	   hægt	   að	   túlka	   þessa	   alhæfingu	   Ausubels	   á	  margan	   hátt,	   til	   dæmis	   að	   kennarar	  

verði	  að	  meta	  þyngdarstig	  námsefnis	  eftir	  fyrri	  þekkingu	  nemanda,	  varast	  þurfi	  að	  hafa	  of	  

létt	  eða	  of	  þung	  viðfangsefni.	  Hins	  vegar	  er	  þarft	  að	  hafa	  í	  huga	  hvers	  konar	  „endursmíði“	  

hugmynda	   þurfi	   að	   eiga	   sér	   stað	   í	   huga	   nemenda	   áður	   en	   kennslunni	   er	   haldið	   áfram	  

(Meyvant	   Þórólfsson,	   2003).	   Taka	  má	   undir	   þessa	   staðhæfingu	   Ausubels	   því	   líklegt	  má	  

telja	  að	  nemendur	  meðtaki	  betur	  námsefni	  þegar	  þeir	  ná	  að	  tengja	  það	  við	  fyrri	  þekkingu	  

sína.	  	  

3.2 John	  Dewey	  

John	  Dewey	  er	  sá	  maður	  sem	  sagt	  er	  að	  hafi	  haft	  einna	  mest	  áhrif	  á	  uppeldishugmyndir	  

manna	  á	  Vesturlöndum	  á	  20.	  öld.	  Hugmyndir	  sínar	  prófaði	  hann	  í	  skóla	  sem	  hann	  stofnaði	  

og	   rak	   ásamt	   konu	   sinni	   árin	   1896-‐1904.	   Hugmyndir	   hans	   hafa	   haft	  mikil	   áhrif	   á	   ýmsa	  

framsækna	  uppeldisfræðinga	  síðustu	  áratugina	  og	  tilheyrir	  hann	  þeim	  hópi	  heimspekinga	  

sem	   kenndir	   hafa	   verið	   við	   verkhyggju	   (Guðrún	   Friðgeirsdóttir	   og	   Margrét	   Jónsdóttir,	  

2005,	  bls.	  39).	  	  

Dewey	  (2000a)	  taldi	  að	  börn	  lærðu	  með	  verkhyggju,	  þar	  sem	  þau	  þurfi	  að	  fá	  að	  reyna	  

og	  rannsaka	  sjálf	  til	  að	  skilja	  og	  öðlast	  þekkingu.	  Guðrún	  og	  Margrét	  (2005)	  lýsa	  því	  betur	  í	  

bók	   sinni	   hvað	   átt	   er	   við	   með	   verkhyggju.	   Hugsunin	   á	   bakvið	   verkhyggju	   er	   sú	   að	  

manneskjan	   sé	   fyrst	   og	   fremst	   vera	   með	   hegðunarmynstur.	   Það	   þurfi	   því	   að	   skoða	  

hugsanir	   og	   alla	   þá	   vitsmunalegu	   starfsemi	   hennar	   út	   frá	   því	   hvort	   sú	   starfsemi	   leiði	   til	  

góðs.	  Dewey	   (2000b)	   gengur	  út	   frá	   því	   í	   riti	   sínu	  Reynsla	   og	  menntun	  að	  óhjákvæmileg	  

tengsl	  séu	  á	  milli	  náms	  og	  menntunar	  og	  persónulegrar	  reynslu.	  Með	  því	  á	  hann	  við	  að	  í	  

menntastefnunni	  hljóti	  að	   felast	  einhverskonar	   reynslu-‐	  og	   tilraunaheimspeki	   (bls.	  35).	   Í	  

þessu	  sama	  riti	  heldur	  hann	  því	  einnig	  fram	  að	  reynsla	  sé	  ekki	  menntandi	  nema	  þegar	  hún	  

leiði	   til	   þekkingar	   á	   fleiri	   staðreyndum	   og	   þegar	   einstaklingar	   fái	   fleiri	   hugmyndir	   til	   að	  

fjalla	   um.	   Þannig	   verði	   skólafræðslan	   að	   byggja	   á	   reynslu	   nemenda	   til	   að	   hún	   leiði	   til	  

menntunar	   bæði	   fyrir	   nemendur	   og	   samfélagið	   í	   heild	   sinni	   (bls.	   92	   -‐	   99).	   Það	   að	  

framkvæma	  hlutina	  skilur	  eftir	  sig	  reynslu	  sem	  situr	  frekar	  eftir	  hjá	  nemendum	  heldur	  en	  

ef	  þeir	  myndu	  eingöngu	  lesa	  eða	  hlusta	  í	  skólanum.	  „Að	  læra	  með	  því	  að	  framkvæma“	  (e.	  

learning	  by	  doing)	  er	  eins	  konar	  slagorð	  sem	  lýsir	  kjarnanum	  í	  uppeldis-‐	  og	  kennslufræði	  

Deweys	  og	  um	  leið	  hugmyndafræði	  hans	  um	  skólastarf.	  Nám	  er	  sem	  sagt	  ekki	  aðeins	  það	  

að	  taka	  við	  fræðslu	  um	  hlutina	  heldur	  er	  það	  reynslan	  sem	  leiðir	  til	  dýpri	  skilnings.	  Þar	  að	  

auki	   vildi	   Dewey	   tengja	   skólann	   og	   lífið	   sjálft	   saman	   þannig	   að	   nemendur	   hefðu	   það	   á	  

tilfinningunni	  að	  það	  sem	  lært	  væri	  í	  skólanum	  kæmi	  einnig	  að	  notum	  utan	  hans	  (Guðrún	  

Friðgeirsdóttir	  og	  Margrét	  Jónsdóttir,	  2005,	  bls.	  40).	  	  

Þegar	   litið	   er	   til	   hugmyndafræði	   Deweys	   má	   sjá	   að	   samþætting	   námsgreina	   fellur	  

mjög	   vel	   að	   henni.	   Það	   að	   skólinn	   endurspegli	   daglegt	   líf	   nemenda	   og	   þeir	   vinni	   út	   frá	  

eigin	   reynslu	   eru	   þættir	   sem	   tengja	  má	   við	   samþættingu	   námsgreina	   og	   það	   sem	   fram	  

kemur	  í	  Aðalnámskrá	  grunnskólanna,	  þar	  sem	  segir	  að	  gæta	  þurfi	  að	  því	  að	  námið	  sé	  sem	  

heildstæðast.	  	  	  

3.3 Jean	  Piaget	  

Guðrún	   Friðgeirsdóttir	   og	  Margrét	   Jónsdóttir	   (2005)	   fjalla	   í	   fyrrnefndri	   bók	   sinni	   um	   að	  

Jean	   Piaget	   sé	   talinn	   vera	   eins	   konar	  ættfaðir	   þroskasálfræðinnar	   en	   rannsóknir	   hans	   á	  

vitsmuna-‐	  og	   siðgæðisþroska	   sé	   sá	  grunnur	   sem	  margir	   fræðimenn	  hafa	  byggt	  á.	  Piaget	  

setti	  fram	  kenningu	  um	  hvernig	  vitsmunalíf	  allra	  barna	  virðist	  taka	  breytingum	  á	  svipuðum	  

aldri	   og	   hvernig	   aðferð	   hugsunarinnar	   breytist	   stig	   af	   stigi.	   Hann	   gerði	   ráð	   fyrir	   fjórum	  

meginstigum	  hugsunar	  á	  þroskaferlinum;	  skynhreyfistig	  (fyrstu	  tvö	  árin),	   foraðgerðarstig	  

(2-‐7	  ára),	  hlutbundnar	  aðgerðir	  (7-‐11	  ára)	  og	  formlegar	  aðgerðir	  (12-‐16	  ára).	  Nánar	  verður	  

þó	  ekki	   fjallað	  um	  þær	  kenningar	  hér	  heldur	  mun	  athyglinni	   verða	  beint	  að	   skólastarfi	   í	  

anda	  Piaget	  þar	  sem	  stuðst	  verður	  m.a.	  við	  Litla	  Piaget	  kverið	  eftir	  C.M.	  Charles	  (1981).	  

Fram	  kemur	  í	  grein	  Hafþórs	  Guðjónssonar	  (2012)	  að	  Piaget	  hafi	  haft	  áhuga	  á	  innihaldi	  

hugsunarinnar	   og	   þá	   sérstaklega	   svo	   kölluðum	   heimagerðum	   hugmyndum	   barna.	   Þar	  

segir	   að	   Piaget	   hafi	   skoðað	   hvernig	   börn	   gerðu	   sér	   upp	   hluti	   og	   fyrirbæri	   út	   frá	   eigin	  

reynslu.	   En	  það	  var	  ekki	  það	  eina	   sem	  Piaget	   lagði	   fram	  heldur	  kemur	   fram	  hjá	  Charles	  

(1981)	  að	  hann	  taldi	  einnig	  að	  vitsmunaþroski	  barna	  takmarkaði	  hvað	  og	  hvernig	  þau	  geti	  

lært.	   Til	   þess	   að	   námið	   verði	   ekki	   yfirborðskennt	   eða	   þekkingin	   glatist	   þurfi	   réttu	  

hugsunarformin	  að	  vera	  til	  staðar	  þegar	  nám	  á	  sér	  stað.	  Fram	  kemur	  í	  Litla	  Piaget	  kverinu	  

(1981)	   að	   með	   því	   að	   kynna	   sér	   rannsóknir	   Piaget	   geti	   kennarar	   byggt	   starf	   sitt	   á	  

raunhæfum	  grundvelli	  og	  í	  leiðinni	  séð	  nemendum	  fyrir	  þjálfun	  eða	  aðstoð	  af	  því	  tagi	  sem	  

þeir	  geti	  nýtt	  sér	  á	  hverjum	  tíma	  fyrir	  sig.	  Á	  þann	  hátt	  geti	  kennari	  forðast	  að	  kenna	  efni	  

sem	  barnið	  ræður	  ekki	  við	  eða	  þess	  konar	  kennslu	  sem	   leiðir	  aðeins	  af	  sér	  vonbrigði	  og	  

óþol.	  Piaget	   telur	  mikilvægt	  að	  börn	  verði	  að	  aðhafast	  eitthvað.	  Hann	  segir	  það	  brjóta	   í	  

bága	  við	  eðli	  þeirra	  að	  þvinga	  þau	  til	  þess	  að	  vera	  stillt	  og	  hljóð	  allan	  skóladaginn.	  Það	  ætti	  

fremur	   að	   ýta	   undir	   samræður	   og	   orðaskipti	   meðal	   nemenda	   og	   nýta	   ætti	   eðlilega	  

eiginleika	  barnanna	  með	  því	  að	  hvetja	  þau	  til	  þess	  að	  vera	  sem	  virkust.	  Segja	  má	  að	  með	  

þessu	  sé	  Piaget	  að	  hvetja	  til	  hópathafna	  og	  samvinnu	  í	  skólastarfi	  og	  telur	  hann	  að	  kjarni	  

námsins	  sé	  athöfn	  og	  virkni	  nemenda	  þar	  sem	  andi	  skólastofunnar	  ætti	  að	  vera	  frjáls	  og	  

óþvingaður	  (Charles,	  1981,	  bls.	  27-‐29).	  Af	  þessu	  má	  sjá	  að	  samþætting	  skólastarfsins	  nær	  

einnig	  til	  hugmynda	  Piagets	  að	  því	  leyti	  að	  opin	  kennsla,	  sveigjanleiki	  og	  samvinna	  í	  starfi	  

eru	   í	   anda	   kenningu	   hans.	   Samþætting	   tengist	   því	   þá	   meðal	   annars	   að	   því	   leyti	   að	  

nemendur	  bera	  ábyrgð	  á	  námi	  sínu,	  eru	  virkir	  í	  þekkingarleit	  sinni	  og	  geta	  nálgast	  málefni	  

frá	  ólíkum	  sjónarhornum.	  Þessar	  áherslur	  má	  einnig	  sjá	  í	  hugmyndum	  Deweys	  um	  nám	  og	  

kennslu.	  



16	  

3.4 Lev	  Vygotsky	  

Eins	  og	  fram	  kemur	  hjá	  Aldísi	  Unni	  Guðmundsdóttur	  (2007)	  er	  Lev	  Vygotsky	  þekktur	  fyrir	  

hugmyndir	   sínar	  um	   tengsl	  máls	  og	  hugsunar	  og	  áhrif	  menningar	  og	   félagslegra	  þátta	  á	  

þroska	   barna.	   Að	   mati	   hans	   er	   tungumálið	   mikilvægasta	   táknkerfi	   samfélagsins	   og	   því	  

ættu	   menning,	   saga	   og	   þjóðfélagslegir	   þættir	   að	   móta	   hugsun	   mannsins.	   Samkvæmt	  

honum	   er	  mannleg	   hugsun	  meðfædd	   og	   hún	   hefur	   áhrif	   á	   hugmyndir,	   gildi	   og	   vitræna	  

aðlögun	  einstaklingsins.	  Hann	  gerði	   ráð	   fyrir	   því	   að	  börn	  uppgötvi	   hlutina	   í	   félagslegum	  

samskiptum	  við	  fullorðna	  og	  mannleg	  hugsun	  geri	  barn	  virkt	  sem	  forvitinn	  könnuð.	  	  

Aldís	   (2007)	   heldur	   því	   fram	   að	   Vygotsky	   og	   Piaget	   hafi	   ekki	   verið	   sammála	   um	   að	  

kennsla	  miðaðist	  við	  þroskastig	  barna.	  Vygotsky	  áleit	  að	  leggja	  ætti	  áherslu	  á	  að	  ákveðnir	  

hlutir	   yrðu	   kenndir	   börnum	   sem	  myndi	   þannig	   ýta	   undir	   þroska	   þeirra.	   Það	   er	   ólíkt	   því	  

sem	   samræmist	   kenningum	   Piagets	   um	   að	   bíða	   þar	   til	   börn	   eru	   tilbúin,	   eins	   og	   fram	  

kemur	  hér	  ofar.	  	  

Samkvæmt	  Vygotsky	  eru	  nám	  og	  þroski	  barna	  tvær	  hliðar	  á	  sama	  ferlinu.	  Munurinn	  á	  

því	  sem	  barn	  getur	  gert	  upp	  á	  eigin	  spýtur	  og	  því	  sem	  það	  getur	  gert	  með	  hjálp	  fullorðinna	  

nefnir	   Vygotsky	   „svæði	   mögulegs	   þroska“	   (e.	   proximal	   development).	   Það	   eru	   þær	  

aðstæður	  sem	  stuðla	  að	  því	  að	  hæfileikar	  barnsins	  þroskist.	  Aðalatriði	  þessa	  svæðis	  eru	  

leiðsögn	  og	  samvinna.	  Barn	  getur	  þannig	  verið	  ófært	  um	  að	  sýna	  tiltekna	  hæfileika	  sem	  

það	  hefur	  að	  geyma	  ef	  þeir	  hafa	  ekki	   verið	   formaðir	  nógu	  vel.	   Ef	  barn	   fær	  aftur	  á	  móti	  

leiðsögn	   frá	   þroskaðri	   einstaklingi	   getur	   þroskinn	   aukist	   og	   hæfileikar	   barnsins	   fái	   þá	  

tækifæri	  til	  að	  njóta	  sín	  (bls.	  262-‐263).	  Með	  þessu	  má	  líta	  svo	  á	  að	  ekki	  sé	  ávalt	  samræmi	  á	  

milli	  námsgetu	  barna	  og	  þess	  sem	  þau	  hugsanlega	  sýna	  fram	  á	  í	  námi	  sínu.	  	  

Vygotski	   (1978)	   telur	  mikilvægt	   að	   kennsla	   sé	   skipulögð	   í	   ljósi	   þess	   hvernig	   heilinn	  

þroskast	   þar	   sem	  námsgreinar	   tengjast	   ákveðnu	   þroskaferli	   hvers	   barns.	   Við	   upphaf	   og	  

jafnvel	  út	  alla	  skólagönguna	  eru	  námsgreinar	  oftar	  en	  ekki	  teknar	  úr	  samhengi	  við	  daglegt	  

líf	  og	  kenndar	  hver	  útaf	  fyrir	  sig.	  Vygotski	  telur	  mikilvægt	  að	  því	  sé	  breytt	  til	  þess	  að	  hafa	  

hlutina	   í	   samhengi	   við	   það	   sem	  börnin	   þekkja	   fyrir.	  Nálgast	   þurfi	   efnið	   frá	   fjölbreyttum	  

sjónarhornum	  svo	  hægt	  sé	  að	  gefa	  nemendum	  tækifæri	  til	  að	  fá	  sem	  mest	  út	  úr	  náminu	  

(bls.	   91).	   Því	   má	   líta	   svo	   á	   að	   það	   að	   samþætta	   námsgreinar	   sé	   í	   takt	   við	   hugmyndir	  

Vygotski	   þar	   sem	   áhersla	   er	   lögð	   á	   fjölbreytta	   kennslu	   og	   að	   námsgreinar	   séu	   settar	   í	  

samhengi	  við	  lífið	  utan	  skólans	  sem	  þá	  auðveldar	  nemendum	  námið.	  

4 Samþætting	  

Þegar	  skipuleggja	  á	  kennslu	  eru	  ótal	   leiðir	   sem	  hægt	  er	  að	  velja	   sér.	  Kennsluaðferðirnar	  

sem	  í	  boði	  eru	  fyrir	  kennara	  eru	  margar	  og	  mismunandi	  en	  á	  endanum	  er	  það	  kennarinn	  

sem	   velur	   viðfangsefnin	   sem	   hentar	   nemendum	   og	   honum	   	   sem	   best.	   Hugtakið	  

samþætting	   á	   það	   til	   að	   koma	  upp	   í	   umræðunni	   og	  má	   líta	   svo	   á	   að	  mikilvægt	   þyki	   að	  

kennarar	  kunni	  skil	  á	  þeirri	  merkingu	  sem	  þar	  býr	  að	  baki.	  Í	  þessum	  kafla	  verður	  fjallað	  um	  

hvað	   átt	   er	   við	   með	   hugtakinu	   samþætting,	   hver	   gildi	   hennar	   séu,	   kostir	   og	   gallar	   og	  

hvernig	  hægt	  er	  að	  skipuleggja	  samþætta	  kennslu.	  	  

4.1 Skilgreining	  samþættingar	  

Þegar	   skilgreina	   á	   merkingu	   orðsins	   samþætting	   er	   áhugavert	   að	   skoða	   hvað	   Íslensk	  

orðabók	  (2002)	  segir	  um	  það:	  

Sam|þætta	  s	  1	  tengja,	  flétta	  saman	  •	  (afleidd	  merking)	  tengja	  saman	  >	  

samþætta	  námsgreinar	  2	  splæsa	  

Sam|þætt|ing	  –ar	  KVK	  •	  samtenging,	  samfléttun	  

Með	   samþættingu	  er	  þá	  átt	   við	   að	   tengja	  eða	   flétta	   saman.	  Það	  er	  því	  nokkuð	  augljóst	  

hver	   merking	   orðsins	   er	   samkvæmt	   þessari	   skýringu.	   Þótt	   orðið	   sýnist	   vera	   nokkuð	  

augljóst	   og	   lýsandi	   virðist	   þó	   vera	   heldur	   erfiðara	   að	   finna	   skilgreininguna	   á	   bakvið	  

heildarmyndina	  sem	  samþætting	  stendur	  fyrir	  í	  kennslufræðilegum	  skilningi.	  	  

Fram	   kemur	   í	   meistaraprófsritgerð	   Lilju	   M.	   Jónsdóttur	   (1995)	   að	   hinir	   ýmsu	  

fræðimenn	  hafi	  fjallað	  um	  hugtakið	  í	  mismunandi	  samhengi.	  Við	  höfum	  ákveðið	  að	  notast	  

við	   skilgreiningu	   Lilju	   í	   ritgerð	   hennar,	   Integratnig	   the	   Curriculum:	   A	   Story	   of	   Three	  

Teachers.	  Sú	  skilgreining	  hljómar	  svona:	  

„Samþætting	  er	   leið	  fyrir	  kennara	  og	  nemendur	  að	  sannreyna	   í	  skólastarfi	  

að	   heimurinn	   er	   ekki	   samhengislaus	   (brotakenndur),	   heldur	   er	   hvað	  öðru	  

háð.	   Í	   samþættingu	   þarf	   þekkingu	   og	   leikni	   frá	   öllum	   þekkingarsviðum.	  

Samþætting	  krefst	  samstarfs	  kennara	  og	  nemenda	  í	  leit	  þeirra	  að	  lausnum;	  



18	  

á	   því	   hvað	   eigi	   að	   gera	   við	   þekkinguna	   og	   hvernig	   deila	   má	   henni	   með	  

öðrum.	  Samþætting	  er	  vegurinn	  að	  námsefnisgerð“	  (bls.	  51).	  

Það	  er	  því	   ljóst	  að	   samþætting	   í	   skólastarfi	   er	  nokkurskonar	   samband	  eða	   tengsl	   á	  milli	  

fræðigreina.	  Lilja	  M.	  Jónsdóttir	  (1996)	  hefur	  einnig	  sett	  fram	  skilgreiningu	  á	  samþættingu	  í	  

bók	  sinni	  Skapandi	  skólastarf,	  en	  þar	  segir	  hún	  að	  samþætting	  og	  þemanám	  séu	  einn	  og	  

sami	  hluturinn,	  þótt	  hún	  noti	  hugtakið	  þemanám	   í	  bókinni.	   Þegar	   talað	  er	  um	  samþætt	  

nám	   er	   yfirleitt	   ákveðið	   þema	   sem	   fylgir	   og	   þess	   vegna	   er	   oft	   rætt	   um	   þemanám	   í	   því	  

sambandi	  segir	  hún.	  Þemanám	  er	  þegar	  nemendur	  vinna	  með	  heildstæð	  viðfangsefni	  þar	  

sem	  bein	   reynsla	   er	   fengin	  með	  athugunum	  og	  úrlausnarefnum.	  Þemanám	  á	  þannig	   að	  

bjóða	  upp	  á	  aukið	  svigrúm	  fyrir	  kennara	  til	  að	  vinna	  saman	  við	  að	  skipuleggja	  skólastarf	  

sem	  gefur	   þeim	   jafnframt	   færi	   á	   að	   takast	   á	   við	  ný	   verkefni	   og	  hlutverk	   í	   skólastofunni	  

(bls.	   9).	   Að	   þessu	   sögðu	  má	   álykta	   sem	   svo	   að	   samþætting	   í	   sinni	   einföldustu	  mynd	   sé	  

þegar	   tvær	   eða	   fleiri	   námsgreinar	   eru	   kenndar	   saman	   til	   þess	   að	   ná	   ákveðnum	  

markmiðum.	  	  

4.2 Hvers	  vegna	  samþætting?	  

Þótt	  að	  hugtakið	  samþætting	  virðist	  vera	  nýtt	  í	  skólastarfi	  um	  þessar	  mundir	  er	  það	  langt	  

frá	  því	  að	  vera	  nýtt	  af	  nálinni.	  Fram	  kemur	   í	  Aðalnámskrá	  grunnskóla	   frá	  árinu	  1976	  að	  

„það	  á	  að	  samþætta	  hefðbundnar	  námsgreinar	  í	  ákveðnum	  viðfangsefnum	  og	  forðast	  að	  

gera	  mun	  á	  mikilvægi	  einstakra	  greina“	  (bls.	  40).	  En	  þótt	  tilmæli	  sem	  þessi	  hafi	  verið	  til	   í	  

aðalnámskrá	  allt	   frá	  árinu	  1976	  þá	  teljum	  við	  að	  samþætting	  námsgreina	  hafi	  því	  miður	  

ekki	  verið	  í	  hávegum	  höfð	  í	  skólastarfi	  á	  Íslandi	  ef	  marka	  má	  reynslu	  okkar	  á	  vettvangi.	  	  

En	   af	   hverju	   að	   nota	   samþættingu?	   Gardner	   (1993)	   segir	   í	   bók	   sinni	   Multiple	  

Intelligences:	  The	  Theory	  in	  Practice	  að	  nemendur	  læri	  betur	  þegar	  viðfangsefnin	  eru	  sett	  í	  

samhengi	   hvert	   við	   annað.	   Gardner	   telur	   samþættinguna	   einnig	   mikilvæga	   til	   þess	   að	  

nemendur	  öðlist	  heildarskilning	  á	  námsefninu	  en	  það	  þykir	  erfitt	  ef	  námsgreinar	  eru	  ekki	  

samþættar	   (bls.	   126-‐127).	   Jacobs	   (1989)	   heldur	   því	   fram	   að	  mikilvægt	   sé	   að	   samþætta	  

námsgreinar	   skólastarfsins	  því	   við	   tökumst	   á	   við	   viðfangsefni	   í	   daglegu	   lífi	   sem	  ekki	   eru	  

skipt	   niður	   í	   þekkingarsvið.	   Það	   er	   einungis	   á	   skólatíma	   sem	  nemendur	   fá	   40	  mínútur	   í	  

ensku	  og	  40	  mínútur	  í	  náttúrufræði.	  Utan	  skóla	  er	  þetta	  af	  öðru	  tagi.	  Jacobs	  segir	  að	  lífið	  

skiptist	  ekki	  niður	   í	   tímaeiningar	  sem	  kallist	  stærðfræði,	   íslenska,	  samfélagsfræði	  o.s.frv.	  

og	  þess	  vegna	  ætti	  skólastarfinu	  ekki	  heldur	  að	  vera	  skipt	  niður	  á	  þann	  veg	  (bls.	  3-‐5).	  Hér	  

höfum	   við	   einungis	   nefnt	   örfá	   dæmi	   um	   ástæður	   þess	   hvers	   vegna	   samþætting	   hentar	  

skólastarfinu	   vel.	   Þær	   eru	   þó	   miklu	   fleiri	   en	   rýmisins	   vegna	   verður	   að	   láta	   hér	   staðar	  

numið.	  

4.3 Gildi	  samþættingar	  

Samþætting	  námsgreina	  hefur	  mikið	  gildi	  í	  skólastarfi	  og	  segir	  Lilja	  M.	  Jónsdóttir	  (1995)	  í	  

fyrrnefndri	  ritgerð	  að	  kostir	  samþættingar	  séu	  til	  að	  mynda	  þeir	  að	  nemendur	  fái	  að	  kljást	  

við	  áhugaverð	  verkefni,	  þeir	  beri	  ábyrgð	  á	  námi	  sínu	  og	  nýti	  sér	  það	  sem	  þeir	  kunna	  fyrir,	  

hægt	   sé	   að	   vinna	   í	   hópavinnu	   og	   skilningurinn	   komi	   þá	   frá	   nemendum,	   auk	   þess	   sem	  

samþætting	   tengir	   skólastarfið	   við	   daglegt	   líf	   nemenda	   og	   skapar	   fjölmörg	   tækifæri	   á	  

virkri	  þátttöku	  þeirra	  (bls.	  15-‐17).	  Það	  eru	  einmitt	  þessir	  kostir	  sem	  við	  viljum	  líta	  til	  þegar	  

við	  skipuleggjum	  kennsluverkefnið	  sem	  fylgir	  þessari	  greinargerð.	  

Líkt	  og	  með	  flest	  allt	  þá	  hefur	  samþætting	  einnig	  sína	  galla.	  Það	  helsta	  sem	  stendur	  í	  

vegi	  fyrir	  samþættingu	  námsgreina	  er	  að	  kennurum	  virðist	  reynast	  erfitt	  að	  fóta	  sig	  eftir	  

vinnubrögðum	   samþættingar	   ef	  marka	  má	   það	   sem	   fram	   kemur	   hjá	   Lilju	   (1996).	   Sumir	  

hafa	  nefnt	  að	  henni	  fylgi	  meiri	  hávaði	  og	  fleiri	  agavandamál.	  Aðrir	  halda	  því	  fram	  að	  ekki	  

sé	  hægt	  að	  hafa	  nógu	  gott	  eftirlit	  með	  nemendum	  þegar	  námsgreinar	  eru	  samþættar.	  Þá	  

segir	  Lilja	  að	   löng	  og	  mikil	  hefð	  sé	  fyrir	  því	  að	  skipta	  niður	  námsgreinum	  og	  það	  geti	  því	  

unnið	   á	  móti	   samþættingu	   námsgreina.	   Einnig	   hafi	   faggreinakennarar	   haft	   orð	   á	   því	   að	  

þeim	  finnist	  ekki	  vera	  eins	  mikið	  gagn	  að	  þeim	  þegar	  um	  samþættingu	  er	  að	  ræða.	  Loks	  er	  

vert	   að	   nefna	   að	   margir	   kennarar	   hafa	   einfaldlega	   ekki	   reynslu	   af	   því	   að	   samþætta	  

námsgreinar	   og	   eru	   þar	   af	   leiðandi	   óöruggir	   þegar	   skipuleggja	   á	   kennsluna	   með	  

samþættingu	  í	  huga	  (bls.	  10-‐11).	  Það	  mætti	  því	  álykta	  að	  með	  betri	  þekkingu	  og	  skilningi	  á	  

samþættum	  vinnubrögðum	  væri	  hægt	  að	  draga	  úr	  gagnrýni	  kennara	  á	  samþættingu	  þar	  

sem	  okkur	  sýnist	  sem	  svo	  að	  það	  virðist	  einna	  helst	  vera	  hefðir	  og	  óöryggi	  kennara	  sem	  

stendur	  í	  vegi	  fyrir	  henni.	  

4.4 Hvað	  þarf	  að	  hafa	  í	  huga	  þegar	  námsgreinar	  eru	  samþættar?	  

Í	  kaflanum	  hér	  á	  eftir	  verður	  stiklað	  á	  stóru	  um	  það	  hvernig	  mögulegt	  er	  að	  skipuleggja	  

samþætta	  kennslu.	  Verður	  einkum	  stuðst	  við	  bókina	  Litróf	  kennsluaðferðanna	  eftir	  Ingvar	  

Sigurgeirsson	  (2013)	  og	  bókina	  Skapandi	  skólastarf	  eftir	  Lilju	  M.	  Jónsdóttur	  (1999)	  í	  þeirri	  

umfjöllun.	  

Þegar	   kennsla	   er	   undirbúin	   er	   ótal	  margt	   sem	  kennari	   þarf	   að	   spyrja	   sjálfan	   sig	   að.	   Svo	  

dæmi	  séu	  tekin	  þarf	  að	  hafa	  á	  hreinu	  markmið	  kennslunnar,	  hvaða	  kennsluaðferðir	  henta	  

hverju	  sinni	  og	  í	  hvaða	  röð,	  hvernig	  námsmatið	  eigi	  að	  vera,	  hvernig	  best	  sé	  að	  raða	  upp	  í	  

skólastofunni	  og	  margt	  fleira	  (Ingvar	  Sigurgeirsson,	  2011,	  bls.	  9-‐10).	  	  

Lilja	  M	   Jónsdóttir	   (1999)	   nefnir	   í	   bók	   sinni	  Skapandi	   skólastarf	  að	   eftirfarandi	   atriði	  

þurfi	   fyrst	   og	   fremst	   að	   hafa	   í	   huga	   þegar	   samþætt	   kennsla	   er	   skipulögð;	   það	   þurfi	   að	  

ákveða	  viðfangsefni,	  velta	  þurfi	  fyrir	  sér	  afhverju	  það	  var	  valið,	  hver	  markmiðin	  séu,	  hvað	  

leggja	  eigi	  áherslu	  á,	  hverju	  verið	  er	  að	   leita	  eftir	  hjá	  nemendum	  og	  hvaða	  námsgreinar	  

tengjast	  þessu	  tiltekna	  viðfangsefni.	  Því	  næst	  hefjist	  undirbúningur	  og	  mikilvægt	  sé	  þá	  að	  

þeir	  kennarar	  sem	  ætli	  að	  vinna	  saman	  skipuleggi	  sig	  vel	  og	  séu	  meðvitaðir	  um	  samstarf	  

sitt	   (bls.	   12-‐14).	   Jacobs	   (1997)	   hefur	   bent	   á	   að	   það	   þurfi	   að	   vera	   alveg	   ljóst	   frá	   byrjun	  

hvaða	  efni	  á	  að	  fara	  yfir,	  hvenær	  og	  hvernig.	  Gott	  geti	  verið	  að	  nýta	  sér	  nútímatækni	  til	  

þess	  að	  skipuleggja	  sig	  vel,	  til	  dæmis	  með	  notkun	  rafrænnar	  dagbókar.	  Með	  því	  er	  hægt	  

að	  nálgast	  á	  auðveldan	  hátt	  kennsluáætlun	  sína	  auk	  þess	  sem	  hægt	  er	  að	  skoða	  skipulag	  

annarra	   kennara.	   Jacobs	   segir	   að	   það	   auðveldi	   þannig	   kennurum	   að	   fylgjast	  með	   starfi	  

hvers	  annars	  og	  að	  koma	  auga	  á	  möguleika	  á	  samþættu	  námi	  (bls.	  1-‐2).	  	  

Það	   er	   eins	   með	   samþættingu	   og	   nær	   allar	   aðrar	   kennsluaðferðir	   að	   hún	   krefst	  

mikillar	   undirbúningsvinnu.	   Jacobs	   (1997)	   segir	   að	   oft	   þyki	   gott	   að	   byrja	   á	   því	   að	   halda	  

fund,	  en	  þá	  gefst	  kennurum	  færi	  á	  því	  að	  segja	  frá	  sinni	  kennslu	  eða	  sínum	  hugmyndum	  

og	  um	  leið	  að	  læra	  af	  því	  hvað	  samstarfsmenn	  hafa	  til	  málsins	  að	  leggja.	  Slíkir	  fundir	  geti	  

verið	   grundvöllur	   að	   hugmyndavinnu	   samþættra	   námsgreina,	   þar	   sem	   kennarar	   fái	   þá	  

tækifæri	  til	  að	  semja	  markmið	  og	  mögulega	  útfærslu	  komandi	  verkefnis	  í	  sameiningu	  (bls.	  

11).	   Gera	   má	   ráð	   fyrir	   að	   kennsluaðferðir	   í	   samþættri	   kennslu	   séu	   ótal	   margar	   og	  

fjölbreytileikinn	   og	   sveigjanleikinn	   mikill.	   Samkvæmt	   Ingvari	   Sigurgeirssyni	   (2013)	   er	  

aðalatriðið	   að	   undirbúa	   sig	   vel	   og	   skilgreina	   markmiðin	   með	   verkefninu	   sem	   fela	   í	   sér	  

námskröfurnar.	   Þegar	   unnið	   er	   útfrá	   samþættri	   kennslu	   er	   oftar	   en	   ekki	   notast	   við	  

hópavinnu	  nemenda.	  Þá	  gefst	  kostur	  á	  því	  að	  skipta	  niður	  verkum	  þannig	  að	  nemendur	  fái	  

tækifæri	  til	  að	  spreyta	  sig	  í	  mismunandi	  hlutverkum.	  Þeir	  þurfa	  einnig	  að	  læra	  að	  taka	  tillit	  

til	  annarra	  og	  oftar	  en	  ekki	  læra	  nemendur	  hver	  af	  öðrum	  (bls.	  178).	  

Hér	  á	  undan	  hefur	  því	  verið	  gerð	  skil	  hvað	  átt	  er	  við	  með	  hugtakinu	  samþætting.	  Rætt	  

var	  um	  hlutverk	  hennar	  og	  gildi,	  kosti	  og	  galla.	  Loks	  var	  síðan	  fjallað	  um	  hvað	  þarf	  að	  hafa	  

í	  huga	  þegar	  skipuleggja	  á	  samþætta	  kennslu.	  Að	  því	   sögðu	  er	   tilvalið	  að	   fjalla	  næst	  um	  

ritun.	  	  

5 Ritun	  

Hér	  á	  eftir	  verður	  fjallað	  um	  námsþáttinn	  ritun.	  Gera	  má	  ráð	  fyrir	  að	  flestir	  geri	  sér	  ekki	  

fulla	  grein	  fyrir	  hvað	  býr	  að	  baki	  þegar	  rætt	  er	  um	  ritun.	  Því	  mun	  þessi	  kafli	  fjalla	  um	  hver	  

skilgreiningin	  á	  hugtakinu	  ritun	  er	  auk	  þess	  sem	  rætt	  verður	  um	  hvert	  hlutverk	  hennar	  og	  

gildi	  eru	   í	   skólastarfinu.	   Loks	  verður	   síðan	   fjallað	  um	  hugmyndir	  um	  hvernig	  hægt	  er	  að	  

kenna	  ritun.	  	  

5.1 Skilgreining	  á	  hugtakinu	  

Líta	   má	   svo	   á	   að	   hugtakið	   ritun	   hafi	   fleiri	   en	   eina	   merkingu	   og	   sé	   fremur	   margþætt	  

fyrirbæri.	  Ritun	  er	  eitt	  af	  þeim	  hugtökum	  sem	  við	  flest	  teljum	  okkur	  vera	  nokkurn	  veginn	  

viss	   um	   hvað	   merkir	   en	   komumst	   ef	   til	   vill	   að	   því	   að	   ekki	   eru	   allir	   þar	   sammála.	  

Guðmundur	  B.	  Kristmundsson	  (1992,	  bls.	  5)	  hefur	  t.d.	  skilgreint	  hugtakið	  þannig	  að	  ritun	  

sé	   það	   ferli	   sem	   fram	   fer	   í	   huga	   höfundar	   þegar	   hann	   skrifar.	   Með	   því	   á	   hann	   við	   að	  

textinn	  sjálfur	  sé	  afsprengi	  hugsunar	  en	  ekki	  ritunar,	  en	  textinn	  er	  þó	  heimild	  um	  það	  sem	  

ritað	  var	  og	  ýmislegt	  er	  hægt	  að	  lesa	  um	  ritun	  þess	  sem	  skrifar.	  Tolchinsky	  (2006)	  heldur	  

því	  aftur	  á	  móti	  fram	  að	  hugtakið	  geti	  einnig	  náð	  yfir	  þá	  athöfn	  að	  draga	  staka	  stafi	  á	  blað	  

og	  þá	  skilgreint	  ritun	  sem	  það	  táknkerfi	  sem	  notast	  er	  við	  til	  að	  skrá	  niður	  tungumálið,	  orð	  

og	  hugsanir	  og	  einnig	  geti	  hugtakið	  ritun	  táknað	  þá	  afurð	  eða	  það	  ritverk	  sem	  samið	  hafi	  

verið.	  Ritun	  getur	  birst	  í	  svo	  mörgum	  mismunandi	  myndum	  svo	  sem	  skáldsögum,	  ljóðum,	  

fræðilegum	  greinum	  eða	  blaðagreinum.	  Þegar	  einhver	  segist	  vera	  að	  skrifa	  gerum	  við	  ráð	  

fyrir	  því	  að	  viðkomandi	  sé	   frekar	  að	  skrifa	  skáldsögu	  eða	  sambærilegan	  texta	   fremur	  en	  

einfaldlega	  skrifa	  upp	  bókstafi	  á	  blað,	  þrátt	  fyrir	  að	  báðar	  athafnir	  falli	  undir	  hugtakið	  ritun	  

(bls.	  83).	  	  

Í	   kennsluverkefni	   okkar	   verður	   lögð	   áhersla	   á	   skapandi	   skrif.	   Í	   Aðalnámskrá	  

grunnskóla	  frá	  árinu	  2011	  (Almennur	  hluti)	  segir	  að	  sköpun	  byggi	  á	  gagnrýninni	  hugsun	  og	  

aðgerðum	   sem	   opna	   nýja	   möguleika.	   Í	   sköpun	   felst	   að	   móta	   viðfangsefnið,	   að	   gera	  

eitthvað	   nýtt	   eða	   öðruvísi	   og	   að	   hún	   byggi	   á	   forvitni,	   áskorun,	   spennu	   og	   leit.	  

Sköpunarferlið	  á	  ekki	   síður	  að	  skipta	  máli	  en	  afrakstur	  verkefnisins.	   Í	   ritunarkennslu	  þar	  

sem	   lögð	  er	  áhersla	  á	  skapandi	  skrif	  þarf	  að	  huga	  að	  því	  að	  brjóta	  hefðbundin	  mynstur,	  



	   	  

23	  

reglur	  og	  kerfi	  og	  veita	  nemendum	  nýja	  sýn	  á	  fyrirbæri	  og	  viðteknar	  hugmyndir	  (bls.	  24).	  

Þessu	  höfum	  við	  áhuga	  á	  að	  reyna	  að	  ná	  fram	  í	  kennsluverkefni	  okkar.	  	  

5.2 Gildi	  og	  hlutverk	  ritunar	  

Hin	  sögufræga	  tilvísun	  „penninn	  er	  máttugri	  en	  sverðið“	  eftir	  enska	  rithöfundinn	  Edward	  

Bulwer-‐Lytton	   nær	   vel	   að	   fanga	   mikilvægi	   ritunar	   (MacArthur,	   Graham,	   og	   Fitzgerald,	  

2006).	  Jafnvel	  þó	  svo	  að	  ritun	  sé	  í	  raun	  ekki	  svo	  máttug	  er	  hún	  samt	  sem	  áður	  einn	  almesti	  

styrkur	  mannkynsins.	   Ritun	   gefur	   til	   að	  mynda	   fólki	   tækifæri	   til	   að	   hafa	   samskipti	   sín	   á	  

milli	  óháð	  tíma	  og	  rúmi	  segja	  þeir	  MacArthur	  (ofl.,	  2006).	  Auk	  þess	  er	  notast	  við	  ritmál	  á	  

fjölda	  vegu,	  til	  dæmis	  til	  að	  sannfæra	  aðra	  og	  til	  að	  viðhalda	  tengslum	  við	  fjölskyldu,	  vini	  

og	   kunningja.	   Þar	   að	   auki	   nýtir	   samfélagið	   ritmál	   með	   skráðum	   lögum	   og	   reglum	   sem	  

tryggja	   skipulag,	   fræðimenn	   deila	   uppfinningum	   sínum,	   hugmyndum	   og	   þekkingu	   í	  

gegnum	  bækur	  og	  tímarit	  og	  námsmenn	  notast	  við	  ritun	  til	  þess	  að	  afla	  sér	  þekkingar	  og	  

gera	   síðan	   grein	   fyrir	   henni.	   Einn	   stærsti	   þáttur	   ritunar	   er	   mikilvægi	   hennar	   fyrir	  

einstaklinginn	  og	  hlutverk	  hennar	  í	  því	  að	  einstaklingurinn	  kynnist	  sjálfum	  sér	  betur.	  Fólk	  

notar	   ritun	   til	   að	   kanna	   hver	   þau	   eru,	   til	   að	   berjast	   gegn	   einmanaleika,	   til	   að	   ná	   yfir	  

reynslu	  sína	  og	  til	  að	  búa	  til	  veruleika	  sinn	  (bls.	  1).	  	  

Ritun	   kemur	   víða	   við	   og	   vill	   Guðmundur	   B.	   Kristmundsson	   (1992)	   skipta	   áhrifum	  

hennar	  í	  tvo	  meginflokka,	  bein	  og	  óbein	  áhrif.	  Það	  hlutverk	  ritunar	  að	  varðveita	  þekkingu	  

væri	  hægt	  að	  flokka	  undir	  bein	  áhrif;	  fólk	  geti	  haft	  aðgang	  að	  þekkingu	  sem	  annars	  glatast.	  

Menn	  hafi	  í	  gegnum	  tíðina	  haft	  samband	  sín	  á	  milli	  með	  bréfaskriftum.	  Þó	  svo	  að	  dregið	  

hafi	  úr	  þeim	  samskiptamáta	   í	  gegnum	  árin	  hafi	  slík	  samskipti	  haldið	  velli	  á	  annars	  konar	  

hátt.	  Með	  rituðu	  máli	  geti	  einstaklingur	   tekið	  þátt	   í	  þjóðfélagsumræðunni	  og	  því	  á	   ritun	  

þátt	  í	  lýðræði.	  Sem	  dæmi	  um	  óbein	  áhrif	  ritunar,	  segir	  Guðmundur,	  er	  sú	  sjálfskoðun	  sem	  

fram	   fer	   við	   ritun	   þar	   sem	   sá	   sem	   ritar	   leggur	   mat	   á	   reynslu	   sína	   og	   þekkingu.	   Slík	  

sjálfskoðun	   geri	   viðkomandi	   kleift	   að	   þekkja	   sjálfan	   sig	   og	   sín	   takmörk.	   Guðmundur	   B.	  

telur	   ritun	   vera	   eintal	   sálarinnar	   og	   miðil	   huggunar	   (bls.	   6-‐7).	   Ritunarþátturinn	   í	   okkar	  

kennsluverkefni	  mun	   vera	   í	   anda	  þess	   sem	  hér	  hefur	   fram	  komið.	   Leitast	   verður	   við	   að	  

hafa	   ritunarverkefnin	   fjölbreytt	  og	  að	  þau	  nái	   fram	  beinum	   jafnt	  sem	  óbeinum	  áhrifum.	  

Markmiðið	   er	   í	   raun	   að	   sýna	  nemendum	   fram	  á	   hvernig	   ritun	   getur	   birst	   í	  mismunandi	  

formum.	  

Börn	  virðast	  eiga	  auðvelt	  með	  að	  sjá	  tilgang	  ritunar	  segir	  Tolchinsky	  (2006).	  Þau	  séu	  

vön	   fjölbreyttri	   útfærslu	   ritunar	   í	   nærumhverfi	   sínu	   og	   átti	   sig	   á	   því	   að	   skrifað	   er	   fyrir	  

ákveðna	  lesendur	  og	  í	  misjöfnum	  tilgangi.	  Hann	  segir	  að	  þessi	  þekking	  barnsins	  þróist	  með	  

athöfnum	   þeirra	   í	   daglegu	   lífi;	   þau	   átti	   sig	   á	   því	   að	   afmæliskort	   og	   innkaupalisti	   séu	  

mismunandi	  gerðir	  ritmáls	  sem	  hvort	  um	  sig	  þjóni	  ákveðnum	  tilgangi	  (bls.	  83).	  Þetta	  segir	  

okkur	  að	  ritun	  virðist	  gegna	  mikilvægu	  hlutverki	  í	  nútíma	  samfélagi.	  Hún	  virðist	  skilja	  eftir	  

hugsanir,	   langanir	   og	   persónuleg	   einkenni	   einstaklingsins	   á	  margskonar	   hátt,	   hvort	   sem	  

það	   er	   á	   formi	   snjallforrita	   eða	   birtrar	   blaðagreinar.	   Hér	   þarf	   að	   huga	   að	   þeim	  

samfélagsbreytingum	  sem	  hafa	  átt	  sér	  stað	  á	  liðnum	  árum,	  þar	  sem	  allir	  virðast	  geta	  tjáð	  

skoðanir	  sínar	  á	  Internetinu	  þar	  sem	  aðrir	  hafa	  sæti	  gagnrýnandans.	  	  

5.3 Hugmyndir	  um	  kennslu	  ritunar	  

Það	  má	  kenna	  ritun	  á	  margvísilegan	  máta.	  Guðmundur	  B.	  Kristmundsson	  (1992)	  telur	  t.d.	  

að	  nemendur	  læri	  ekki	  að	  skrifa	  texta	  með	  því	  einu	  að	  skrifa	  oft	  og	  mikið.	  Kennslan	  þurfi	  

að	   vera	  markviss	   og	   byggjast	   á	   þjálfun.	   Taka	   þurfi	  mið	   af	  mörgum	   og	   flóknum	   þáttum	  

þegar	  skipulag	  kennslu	  er	  ákveðið.	  Hann	  telur	  að	  aldur	  og	  þroski	  skipti	  þar	  höfuðmáli	  og	  

þurfi	  kennarinn	  að	  gera	  sér	  grein	  fyrir	  hvað	  nemendur	  ráði	  við	  og	  hvers	  þeir	  þarfnist	  svo	  

viðfangsefnið	   verði	   við	   hæfi.	   Þá	   nefnir	   hann	   að	   við	   kennslu	   ritunar	   sé	   námshvatning	  

grundvallarhugtak.	  Einnig	  telur	  hann	  mikilvægt	  að	  viðfangsefni	  ritunar	  veki	  áhuga	  og	  ætti	  

viðfangsefnið	  að	  spretta	  upp	  úr	  því	  málefni	  sem	  verið	  sé	  að	  vinna	  með	  þá	  stundina.	  Loks	  

skiptir	   umhverfið	   einnig	   miklu	   fyrir	   árangur	   í	   ritun.	   Skapa	   þurfi	   rólegt	   og	   þægilegt	  

andrúmsloft	  ásamt	  því	  að	  kenna	  tillitsemi	  og	  virðingu	  þegar	  skrifað	  er	  (bls.	  24-‐25).	  Í	  þessu	  

felst	   að	   ritunarkennsla	   snýst	   ekki	   eingöngu	   um	   að	   kenna	   umskráningu	   og	   stafsetningu	  

heldur	  líka	  mismunandi	  textategundir	  og	  æfingu	  í	  að	  nota	  ritmál	  á	  fjölbreyttan	  hátt.	  Það	  

er	  einmitt	  eitt	  af	  því	  sem	  við	  viljum	  ná	  fram	  í	  kennsluverkefni	  okkar.	  	  

Í	   tungumálinu	  er	  mikilvægt	  að	   skoða	  og	  vinna	  með	  sem	   flestar	   tegundir	   texta	   segja	  

þær	  Þórunn	  Blöndal	  (2005,	  bls.	  78-‐80)	  og	  Harpa	  Kolbeinsdóttir	  (2010,	  bls.	  2).	  Þær	  virðast	  

vera	   nokkuð	   samstíga	   í	   þessum	   málum	   og	   telja	   þær	   að	   í	   nútíma	   samfélagi	   sé	  

upplýsingaflæðið	  og	  textaáreitið	  gríðarlegt.	  Aðgengi	  að	  neti,	  sjónvarpi,	  símum,	  dagblöðum	  

og	  útvarpi	  sé	  mun	  greiðara	  en	  áður	  og	  á	  hverjum	  degi	  séum	  við	  viðtakendur	   fjölmargra	  

mismunandi	   textategunda.	   Textategundin	   sé	   í	   raun	   rammi	   sem	   eigi	   þátt	   í	   því	   hvernig	  

málnotendur	  skilja	  textann.	  Þá	  segja	  þær	  að	  öll	  hefðbundin	  málnotkun	  falli	  undir	  tiltekna	  

textategund,	  eins	  og	  sendibréf,	  vegaskilti	  og	  ljóð.	  Textategundin	  sé	  uppsprettan	  sem	  sótt	  

er	  í	  og	  hún	  setji	  hömlurnar.	  Þær	  nefna	  að	  málnotendur	  hafi	  yfir	  fastmótuðum	  lausnum	  að	  

ráða	   sem	  auðveldi	   þeim	   framsetningu	  máls	  og	  hömlurnar	   felist	   í	   því	   að	  halda	   sig	   innan	  

ramma	   textategundar	   og	   forðast	   að	   brjóta	   þær	   reglur	   og	   væntingar	   sem	   fylgja	   hverri	  

textategund	  fyrir	  sig.	  Væntingarnar	  sem	  gerðar	  séu	  til	  textategundar	  eru	  breytilegar	  milli	  

samfélaga	  og	  breytilegs	  tíðaranda.	  Ekki	  aðeins	  verði	  nýjar	  textategundir	  til	  heldur	  breytist	  

rammi	   rótgróinna	   textategunda	   í	   tímans	   rás.	   Þá	   kemur	   einnig	   fram	   hjá	   þeim	   að	   með	  

nýjum	  miðlum	  verði	  til	  ný	  samskiptaform	  og	  að	  ritmál	  sé	  notað	  til	  að	  tjá	  sig	  á	  rauntíma	  til	  

dæmis	   á	   spjallrásum	   internetsins.	   Styttingar	   og	   tákn	   séu	   notaðar	   í	   þessum	   ákveðnu	  

textaformum	   til	   að	   ná	   fram	   blæbrigðum	   talmálsins	   og	   við	   þessar	   aðstæður	   virðist	   sem	  

talmál	   og	   ritmál	   mætist	   í	   nokkurs	   konar	   árekstri.	   Loks	   segja	   þær	   Þórunn	   og	   Harpa	   að	  

tungumálið	   sé	  notað	   til	   að	   skapa	  ákveðna	   sjálfsmynd	  og	   að	  ein	   af	   grundvallarleiðum	   til	  

þess	   að	   móta	   sjálfsmynd	   okkar	   sé	   val	   okkar	   á	   því	   hvernig	   við	   notum	   tungumálið.	   Í	  

kennsluverkefni	  okkar	  munum	  við	  leitast	  eftir	  að	  vinna	  með	  mismunandi	  textategundir	  til	  

þess	  að	  nemendur	  átti	  sig	  á	  þeim	  ólíku	  formum	  sem	  ritun	  getur	  birst	  í.	  	  

Ferlisritun	  eða	  að	   skrifa	   í	   skrefum,	  virðist	   vera	   sú	  aðferð	   í	   ritunarkennslu	   sem	  hefur	  

náð	  mestri	   útbreiðslu	   segja	   þeir	   Pritchard	   og	   Honeycutt	   (2006).	  Með	   þessari	   aðferð	   sé	  

lögð	   meiri	   áhersla	   á	   undirbúning	   ritunar	   og	   að	   verk	   fái	   einhvers	   konar	   birtingarform.	  

Aðferðin	   byggist	   á	   fjögurra	   þrepa	   ferli;	   undirbúningi,	   uppkasti,	   umritun	   og	   birtingu.	  

Nemendur	   fái	   þannig	   stigskiptan	   stuðning	   sem	   þýðir	   að	   þeir	   ná	   smám	   saman	   tökum	   á	  

ferlinu.	   Huga	   þurfi	   að	   því	   að	   virkja	   fyrri	   þekkingu	   nemenda	   og	   sjá	   þeim	   fyrir	   gagnlegri	  

endurgjöf	   (bls.	   275-‐277).	   Í	   kennsluverkefninu	   okkar	  mun	   vera	   lögð	   áhersla	   á	   þá	   aðferð	  

sem	  hér	  hefur	  verið	  lýst.	  	  

Á	  Íslandi	  er	  ferliskennsla	  þekktasta	  námsskipulagið	  sem	  hefur	  verið	  reynt	  við	  kennslu	  

ritunar	   og	   talar	   Guðmundur	   B.	   Kristmundsson	   um	   ferlisritun	   í	   bók	   sinni	   Börn	   og	   ritun,	  

handbók	   um	   kennslu	   ritunar	   (1992).	   Þar	   segir	   hann	   að	   ferlisritun	   sé	   sú	   leið	   sem	   veiti	  

börnum	   það	   veganesti	   sem	   nýtist	   þeim	   best	   til	   að	   búa	   þau	   undir	   líf	   og	   starf	   í	   óræðri	  

framtíð.	   Farið	   sé	   að	   tala	   um	   ritun	   sem	   ferli	   við	   upphaf	   skólagöngu	   og	   þeirri	  

hugmyndafræði	   fylgt	  eftir	   til	  enda	  hennar.	  Fram	  kemur	  hjá	  Guðmundi	  að	  nám	  í	   ritun	  sé	  

tímafrekt	  og	  flókið	  yfirferðar.	  Sá	  sem	  læri	  ritun	  þurfi	  að	  huga	  að	  mörgum	  þáttum.	  Hann	  

þurfi	  meðal	  annars	  að	  beita	  mörgum	  þáttum	  í	  einu	  og	  tengja	  þá	  saman	  svo	  úr	  verði	  heild.	  

Mikilvægt	  sé	  að	  leggja	  grunn	  að	  þeirri	  þekkingu	  sem	  þarf	  strax	  í	  upphafi	  skólagöngu	  (bls.	  

25-‐27).	  Hér	  höfum	  við	  aðeins	  talað	  um	  nokkra	  mikilvæga	  þætti	  í	  kennslu	  ritunar	  en	  þar	  er	  

gríðarlega	   margt	   sem	   kennari	   þarf	   að	   hafa	   í	   huga	   svo	   ritunarkennsla	   verði	   markviss,	  

skapandi	  og	   skemmtileg.	  Það	  er	   ljóst	   að	  þessi	   yfirferð	  um	  það	   sem	  hafa	  þarf	   í	   huga	  við	  

kennslu	  ritunar	  mun	  nýtast	  okkur	  vel	  við	  gerð	  kennsluverkefnisins.	  

6 Kennsluverkefnið	  okkar	  	  

Kennsluverkefnið	  okkar	  byggir	  á	  bókinni	  Sögueyjan	  1	  nánar	  tiltekið	  á	  þeim	  hluta	  þar	  sem	  

landnám	   Íslands	  er	   tekið	   fyrir.	  Kennsluleiðbeiningarnar	  eru	  skipulagðar	  út	   frá	  aðferðinni	  

Söguaðferðin	  (e.	  storyline).	  Ingvar	  Sigurgeirsson	  (2013)	  gerir	  aðferðinni	  nokkuð	  góð	  skil	   í	  

bók	   sinni	   Litróf	   kennsluaðferðanna	  en	  þar	   segir	   hann	   að	   aðferðin	   sé	   í	   rauninni	   byggð	   á	  

mörgum	   og	   fjölbreyttum	   kennsluaðferðum,	   svo	   sem	   umræðu-‐	   og	   spurnaraðferðum,	  

þrautalausnum,	   virku	   leitarnámi,	   sviðsetningu,	   innlifunaraðferðum	   og	   skapandi	  

viðfangsefnum.	  	  

Í	  söguaðferðinni	  er	  aðaláherslan	  lögð	  á	  að	  nemendur	  taki	  virkan	  þátt	  í	  gerð	  sögunnar	  

með	  því	  meðal	  annars	  að	  móta	  persónurnar	  og	  lífshætti	  þeirra,	  setja	  sig	   í	  spor	  þeirra	  og	  

takast	   á	   við	   ýmis	   viðfangsefni	   og	   vandamál	   sem	   persónur	   þeirra	   standa	   frammi	   fyrir.	  

Námsefni	  nemenda	  er	  þannig	  sett	  upp	   í	  sögu	  sem	  skiptist	   í	  kafla	  eða	  hluta	  og	   í	  hverjum	  

kafla	   eru	   nemendur	   að	   fást	   við	   ákveðnar	   lykilspurningar.	   Venjan	   er	   að	   sögunni	   sé	   skipt	  

upp	   í	   fimm	   hluta	   þar	   sem	   upphafið	   er	   í	   1.	   og	   2.	   hluta	   og	   nemendur	   útbúa	   persónur	  

sögunnar	  og	  ákveða	  hvar	  sagan	  gerist.	  Sagan	  hefst	  síðan	  í	  3.	  hluta	  og	  ýmsir	  atburðir	  sem	  

nemendur	  þurfi	  að	  takast	  á	  við	  gerast	  í	  4.	  hluta	  og	  loks	  lýkur	  sögunni	  í	  5.	  hluta	  	  (bls.	  202-‐

203).	  Það	  er	  einmitt	  þannig	  sem	  kennsluleiðbeiningarnar	  okkar	  eru	  byggðar	  upp.	  	  

Kennsluverkefnið	   okkar	   er	   hugsað	   fyrir	   nemendur	   á	  miðstigi	   í	   5.	   eða	   6.	   bekk	   og	   er	  

markmiðið	  fyrst	  og	  fremst	  að	  vekja	  áhuga	  nemenda	  á	  landnámssögu	  okkar.	  Við	  vildum	  ýta	  

undir	   áhuga	   og	   fjölbreytileika	   samfélagsgreinakennslu	   með	   skapandi	   verkefnum	   en	   til	  

þess	  notuðumst	  við	  við	  fjölbreyttar	  kennsluaðferðir	  sem	  gerð	  eru	  skil	  í	  kennsluverkefninu.	  

Leitast	   var	   við	   að	   samþætta	   samfélagsgreinakennslu	   og	   skapandi	   ritun	   og	   fá	   nemendur	  

tækifæri	  til	  að	  takast	  á	  við	  fjölbreyttar	  gerðir	  ritunar.	  Við	  gerð	  kennsluleiðbeininganna	  var	  

einna	   helst	   stuðst	   við	   bækurnar	   Kennarabók	   með	   Í	   fullorðinna	   manna	   tölu	   eftir	   Lilju	  

Jónsdóttur	  (2001),	  Litróf	  kennsluaðferðanna	  eftir	  Ingvar	  Sigurgeirsson	  (2013)	  og	  Skapandi	  

skólastarf	  einnig	  eftir	  Lilju	  M.	  Jónsdóttur	  (1996).	  

Kennsluleiðbeiningarnar	  eru	  þannig	  byggðar	  upp	  að	  sögurammar	  mynda	  upphaf	  hvers	  

kafla	   og	   fylgir	   þeim	   kennarasíða.	   Á	   þeirri	   síðu	   eru	   til	   dæmis	   markmið,	   kveikjur	   og	  

kennsluaðferðir.	   Auk	   þess	   eru	   öll	   verkefni	   nemenda,	   sem	   tekin	   eru	   fyrir	   í	   hverjum	  

söguramma,	  útskýrð	   frekar	  á	   kennarasíðu.	  Nemendur	  útbúa	   leiðarbók	   sem	   fylgir	  þeim	   í	  

gegnum	   söguna.	   Í	   hana	   fara	   allar	   ritunaræfingar	   nemenda	   eftir	   að	   þær	   hafa	   verið	  

hreinskrifaðar	  og	  útfærðar	  á	  vissan	  hátt,	  en	  ritunaræfingarnar	  eru	  tíu	  talsins.	  Í	  viðauka	  er	  

síðan	  að	  finna	  frekari	  útlistun	  á	  verkefnum,	  síður	  til	  ljósritunar,	  myndir	  og	  matsblöð.	  

7 Lokaorð	  

Hér	  á	  undan	  höfum	  við	  fjallað	  um	  samþættingu	  námsgreina	  í	  skólastarfi.	  Þeir	  kennismiðir	  

sem	  aðhyllast	  hugmyndafræðina	  um	  samþætta	  kennslu	  eru	  allir	  á	  sama	  máli	  um	  mikilvægi	  

hennar.	   Samþætting	   eykur	   áhuga,	   metnað	   og	   færni	   nemenda	   og	   ýtir	   undir	  

fjölbreytileikann	   í	   skólastarfinu.	   Dewey	   bendir	   á	   hversu	   mikilvægt	   það	   sé	   að	   kenna	  

námsgreinar	   í	   samhengi,	   því	   þannig	   sé	   reynsla	   mannsins	   af	   heiminum.	   Þá	   eru	   opin	  

kennsla,	   sveigjanleiki	   og	   samvinna	   í	   starfi	   í	   anda	   kenninga	   Piaget,	   sem	   tengist	  

samþættingu	  á	  þann	  veg	  að	  nemendur	  bera	  ábyrð	  á	  námi	  sínu,	  eru	  virkir	   í	  þekkingarleit	  

sinni	  og	  geta	  nálgast	  málefni	   frá	  ólíkum	  sjónarhornum.	  Vygotski	  bendir	  á	  mikilvægi	  þess	  

að	  hafa	  hlutina	   í	   samhengi	  við	  það	  sem	  börnin	  þekkja	   fyrir	  en	  námsgreinar	  eru	  oftar	  en	  

ekki	  teknar	  úr	  samhengi	  við	  daglegt	  líf	  og	  kenndar	  útaf	  fyrir	  sig	  í	  daglegu	  skólastarfi.	  Þess	  

vegna	  má	  segja	  að	  samþætting	  námsgreina	  sé	  einnig	  í	  anda	  kenninga	  Vygotskis.	  

Í	  Aðalnámskrá	  2011	  er	  bent	  á	  mikilvægi	  þess	  að	  nám	  sé	  sem	  heildstæðast	  og	  að	  leggja	  

þurfi	  áherslu	  á	  samþættingu	  námsgreina	  því	  að	  í	  samfélaginu	  okkar	  eru	  verkefnin	  yfirleitt	  

ekki	   sundurgreind	   eða	   einangruð	   líkt	   og	   gert	   er	   í	   skólastarfinu.	   Til	   þess	   að	   samþætting	  

námsgreina	   geti	   átt	   sér	   stað	   þurfa	   kennarar	   að	   vera	   viljugir	   til	   að	   stíga	   út	   fyrir	  

þægindaramman	   og	   prófa	   sig	   áfram.	   Kennarar	   þurfa	   að	   vera	   opnir	   og	   áhugasamir	   fyrir	  

samstarfi	  sem	  og	  fjölbreyttari	  kennsluaðferðum.	  	  

	  

Þegar	   við	   hófumst	   handa	   við	   þetta	   lokaverkefni	   höfðum	   við	   ekki	   mikla	   þekkingu	   á	  

samþættingu	   en	   eftir	   að	   hafa	   lesið	   okkur	   til	   áttuðum	   við	   okkur	   á	   mikilvægi	   hennar	   í	  

kennslu.	   Ef	   marka	   má	   reynslu	   okkar	   sem	   kennaranemar	   á	   vettvangi	   má	   álykta	   að	  

samþætting	   sé	   ekki	   í	   hávegum	   höfð	   í	   skólastarfinu	   í	   dag,	   en	   það	   er	   okkar	   von	   að	   það	  

breytist	   sem	   fyrst.	   Með	   aukinni	   fræðslu	   kennara	   á	   þeim	   kostum	   sem	   liggja	   að	   baki	  

samþættingu	  í	  kennslu	  væri	  hægt	  að	  gera	  skólastarfið	  fjölbreyttara,	  áhugaverðara	  og	  um	  

leið	  gefa	  fjölbreyttum	  nemendahópum	  tækifæri	  til	  að	  nýta	  styrkleika	  sína	  og	  hæfni.	  	  

Við	   vildum	   komast	   að	   því	   hvernig	   hægt	   væri	   að	   nýta	   samþættingu	   við	   skapandi	  

ritunarkennslu,	   en	   það	   er	   okkar	   skoðun	   að	   ritunarkennsla	   í	   grunnskólum	   verði	   oftar	   en	  

ekki	  útundan	  og	  ekki	  virðist	  vera	  lagt	  nógu	  mikið	  uppúr	  þeim	  námsþætti.	  Útfærslu	  okkar	  á	  

samþættingunni	  er	  að	  finna	  í	  kennsluleiðbeiningunum	  sem	  fylgja	  þessari	  greinagerð.	  	  

Það	   er	   okkar	   von	   að	   kennsluleiðbeiningarnar	   nýtist	   þeim	   kennurum	   og	  

kennaranemum	   sem	   vilja	   samþætta	   kennslu	   og	   í	   leiðinni	   ýta	   undir	   skapandi	  

ritunarkennslu.	   Við	   munum	   að	   minnsta	   kosti	   nýta	   okkur	   kennsluverkefnið	   um	   leið	   og	  

tækifæri	  gefst	  til.	  	  

